ޔައުމިއްޔާ

މާލިއްޔަތު ކޮމިޓީގެ 24 ވަނަ ބައްދަލުވުން. (21.06.2010)

ރިޔާސަތުން ވާހަކަދެއްކެވުން:

މާލިއްޔަތު ކޮމިޓީގެ ޖަލްސާ އަށް ވަޑައިގެންނެވި ޢިއްޒަތްތެރި މެންބަރުންނަށް މަރުޙަބާ ދަންނަވަން. އާދެ، މިއަދުގެ އެޖެންޑާ ފެށުމުގެ ކުރީގައި އިދާރީ ބައެއް ކަންތައްތަކުގެ ވާހަކަ އަޅުގަނޑު ފައްޓާނަން. ދަންނަވާލަން. ފުރަތަމަ ކަމަކީ މިއަދުގެ އެޖެންޑާގައި އަދި އަޅުގަނޑު ހިމަނާފަ އެއް ނުވާނެ އޮޑިޓަރ ޖެނަރަލް ޢައްޔަންކުރުމުގެ މައްސަލަ އެއް. އެހެންނަމަވެސް، މި އޮޑިޓަރ ޖެނަރަލް ޢައްޔަންކުރުމާ ބެހޭ މައްސަލަ ވަނީ މި ކޮމިޓީ އަށް ލިބިފައި. އެހެންވީމާ، މި ކޮމިޓީގެ ފަރާތުން ސެކްރެޓޭރިއެޓުގެ ފަރާތުން ކުރަންޖެހޭ އިދާރީ މަސައްކަތްތަކެއް އެ ކަމާ ގުޅިގެން ކުރިއަށް އެބަދޭ. އޭގެތެރޭގައި މި ކްލިއަރެންސް ހޯދުމާއި އެކަހަލަ ކަންތައްތައް ކުރިއަށް ދާތީ އަޅުގަނޑުމެންނަށް ކުރެވޭނެ މާ ބޮޑު މަސައްކަތެއް އެ ކަމުގައި ނެތީމަ، މި އަޅުގަނޑު އަދި ނުގެންނަނީ. ސުންގަޑި އަކީ ކޮބައިތޯ؟ އާދެ، މާދަމާ ނިޔަލަށް އަޅުގަނޑުމެންނަށް މި ޢަލީ ރަޝީދު ޢުމަރާ ބެހޭ ގޮތުން ސަރުކާރުގެ ދާއިރާތަކުން ހޯދަންޖެހޭ މަޢުލޫމާތުތައް އަޅުގަނޑުމެންނަށް ހޯދާ ނިމޭނެ ހެން. އެހެންވީމާ، އަޅުގަނޑުމެންނަށް ބުދަ ދުވަހު ޖަލްސާގައި އެ މަސައްކަތް ފެށޭ. އެހެންވީމާ، އެ މަސައްކަތަށް އަޅުގަނޑުމެން ސުންގަޑި އެއް ކަނޑައެޅިފައި އޮތް މަސައްކަތެއް. އެހެންވީމާ، އެ ވާހަކަ ދަންނަވާލަން. އެހެންވީމާ، އެ މައްސަލަ މި ކޮމިޓީ އަށް އައިއްސަ އޮވެގެން އެ ވާހަކަ. އާދެ، އިތުރު ކަމެއް ނެތިއްޖިއްޔާ އަޅުގަނޑު ދަނީ އެޖެންޑާ ނަންބަރު 2 އަށް. އެއީ އޮޑިޓަރ ޖެނަރަލް އޮފީހުގެ ތިން މަހުން އެއްމަހުގެ ރިޕޯޓު. މި 2009 ވަނަ އަހަރުގެ ފަހު ކުއަޓަރގެ ރިޕޯޓަށް. ދެން އެޖެންޑާ ނަންބަރު 3. މިއަހަރުގެ ފުރަތަމަ ކުއާޓަރގެ ރިޕޯޓާ މެދު މަޝްވަރާކުރުން. އާދެ، ޙަމްޒާ.
ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އާދެ، މި ސާފުކޮށްލަން ބޭނުންވަނީ މި ކޮންއިރަކުތޯ މި ސަބް ކޮމިޓީ، މި ޖުޑިޝަރީއާ ބެހޭ ގޮތުން އޭގައި މުސާރަތައް ދިރާސާކުރުމުގެ ސަބް ކޮމިޓީގެ ކަންތައް ކިހިނެއްތޯއޭ. އެ ކަންތައް ވާ ގޮތެއް ސާފުކޮށްލަން.

ރިޔާސަތުން ވާހަކަދެއްކެވުން:

އާދެ، އަޅުގަނޑުމެން މި މަޑުކުރަނީ ކުރީ ދުވަަހު މަޖިލިސްގެ ރައީސް ޖަލްސާ ފައްޓަވަމުން މި މާލިއްޔަތު ކޮމިޓީ އަށް ފޮނުވި މައްސަލައިގެ ލިޔުން ލިބެންދެކަށް. އެވެސް 102 ވަނަ މާއްދާއި ގުޅުން ހުރި މައްސަލައަކަށް ވާތީ، އެ ހުރިހާ މައްސަލަ އެއްކޮށް ފައްޓަން ވެގެން. އެހެންވީމާ، އެ ލިޔުން އަޅުގަނޑަށް ލިބުނުހާ އަވަހަކަށް އަޅުގަނޑު ސަބް ކޮމިޓީ އަށް ކިޔާނަން. (ވަގުތުކޮޅަކަށްފަހު) އާދެ، ތިި އޮޑިޓު އޮފީހުގެ ތިން މަސްދުވަހުގެ ރިޕޯޓު. އެހެންވީމާ، އަޅުގަނޑުމެންނަށް އެޖެންޑާ އައިޓަމު ނަންބަރު 2، 3 އެއްކޮށް ގެންދެވިދާނެ. އެއީ 2009 އާއި 2010 ގެ ފުރަތަމަ ތިން މަސްދުވަހުގެ ރިޕޯޓު. 
(ވަގުތުކޮޅަކަށްފަހު)
އަލިފުށީ ދާއިރާގެ މެންބަރު މުޙައްމަދު ނާޝިޒު ވާހަކަދެއްކެވުން:

ޝުކުރިއްޔާ މުޤައްރިރު މި ރިޕޯޓަށް ބަލާފައި އަޅުގަނޑަށް ދޭހަވާ އެއްޗަކީ މިއަކުން ދެން އިތުރަކަށް ބަލާނެ ފުރުޞަތެއް އެއްޗެއް ނެތޭ. މީގައި ދެން މި އޮތީ ހަމަ ކުރި މަސައްކަތޭ ކިޔާފައި ހެޑުލައިންތަކެއް އެކަނި. މިވެނި ތަނެއްގެ ނަން އެކަނި މި އޮތީ. ކުރީ ކޮންކަމެއް ކަމެއް ވެސް ދޭހަވާ ގޮތެއް ނެތް. އެހެންވީމާ، އަޅުގަނޑަކަށް މީގެ އެއްވެސް މާނަ އެއް އޮތް ރިޕޯޓެއް ނޫން މިއީކީ. އެހެންވީމާ، އެ ވާހަކަ ދަންނަވާލީ ސަމާލުކަމަށްޓަކައި ޝުކުރިއްޔާ.

ރިޔާސަތުން ވާހަކަދެއްކެވުން:

އާދެ، އަޅުގަނޑު ޤަބޫލުކުރެވޭ ގޮތުގައި މި ކޮމިޓީއަށް ހުށަހަޅާފައި އޮންނާނެ 2010ގެ ސްޓްރެޓެޖިކް ޕްލޭނު ވެސް އޮޑިޓު އޮފީހުގެ. އެހެންވީމާ، އޭގެ އަލީގައި މަސައްކަތް ދާ މިންވަރާއި ކުރިއަށް އޮތްތަނުގައި ނިމެމުންދާނެ މަސައްކަތާ މި އެއްޗެހިތައް ވެސް އަޅުގަނޑުމެންނަށް ބެލިދާނެ. އެހެންވީމާ، އެ ވާހަކަ ދަންނަވާލަން. މަސީޙު.

ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން: 

އެހެންވީމާ، ދެންމެ، ރިޔާސަތުން ތި ވިދާޅުވި މަޢުލޫމާތުގެ އަލީގައި ސެކްރެޓޭރިއެޓުގެ ފަރާތުން އެ ބައި ބައްލަވާލައްވާފައި ކިހިނެއްތޯ އޭގެ ކޮމްޕޭރިޒަނެއް ހައްދަވާފައި އަޅުގަނޑުމެންނަށް އެ މަޢުލޫމާތު ދެއްވިދާނެ ކަމަށް އަޅުގަނޑަށް ޤަބޫލުކުރެވޭ. 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އެހެންވީމަ، ތި ބޭފުޅުން ތި ވިދާޅުވަނީ މި ކޮމިޓީގެ ސެކްރެޓޭރިއެޓުގެ ފަރާތުން އޮޑިޓު އޮފީހުގެ ސްޓްރެޓެޖިކް ޕްލޭނާ އެއްގޮތް ވާ ގޮތަށް އެ ތަނުގެ މަސައްކަތެއް ހިނގަމުންދޭތޯ ބެލުމަށް މަސައްކަތް ކޮށްފައި، މީތި އަނބުރާ ކޮމިޓީ އަށް ގެންނާށޭތޯ. (ވަގުތުކޮޅަކަށްފަހު) އާދެ، އެހެންވީމާ، އެއްވެސް ބޭފުޅަކު އިޢުތިރާޟު ނުކުރާ ކަމަށް ވަންޏާ އަޅުގަނޑު އެ ގޮތަށް ސެކްރެޓޭރިއެޓުން މަސައްކަތް ކޮށްލާފައި އަލުން އަނބުރާ މި މައްސަލަ ގެންނަ ގޮތަށް އަޅުގަނޑު، 2،3 ގެ ކަންތައް ނިންމާލާނަން. ދެން، މި އޮތީ އައިޓަމު ނަންބަރު 4. އޮޑިޓު ޖެނަރަލް އޮފީހުގެ 2009 ވަނައަހަރު އޮޑިޓުކުރަން އަޅުގަނޑުމެން މިހާރު ވަނީ ކޭ.ޕީ.އެމް.ޖީއާ ހަވާލުކޮށްފައި. ދެން، ކޭ.ޕީ.އެމް.ޖީ އަށް އަޅުގަނޑުމެން މަސައްކަތް ހަވާލުކުރީ މި އަގާ އެއްޗެހި ނިންމާފައި އޮޑިޓު އޮފީހަށް އެ ފައިސާ ދައްކަން. އެގްރީމަންޓުކޮށް ހަދާފައި އެންގީމާ، އެ ބޭފުޅުން ވިދާޅުވަނީ އ ެބޭފުޅުންގެ ބެޖެޓުން އަށްޑިހަ ހަ ހާސް ހަތަރުސަތޭކަ ސާޅީސް ރުފިޔާ މަދޭ ކުރެވޭ ވަރަށް ވުރެ. އެހެންވީމާ، މި އިތުރަށް އަށްޑިހަ ހަ ހާސް ހަތަރު ސަތޭކަ ސާޅީސް ރުފިޔާ ބޭނުންވޭ އޮޑިޓު އޮފީހުގެ ބަޖެޓަށް. އެހެންވީމަ، މިކަމާ ދޭތެެރޭގައި ގޮތެއް ނިންމާލަ ދެއްވާށޭ. އެެހެންވީމާ، މިކަމާ ބެހޭ ގޮތުން އޮޑިޓު އޮފީހުން ފޮނުވާފައި އޮތް ސިޓީ އެއް އޮންނާނެ. މިކަމާ ބެހޭ ގޮތުން ތި ބޭފުޅުންނަށް ފެނިވަޑައިގަންނަވާ ގޮތެއް ހަމަޖައްސަން. (ވަގުތުކޮޅަކަށްފަހު). އެޖެންޑާ ނަންބަރު 4. މިހާރު އަޅުގަނޑުމެން މި ކޮމިޓީގެ ފަރާތުން މި ކޭ.ޕީ.އެމް.ޖީ.އާ ހަވާލުކުރީ އޮޑިޓުކުރުމުގެ މަސައްކަތް. ދެން، މި މީހުންނަށް ދޭންޖެހޭ ޕޭމަންޓަށް މި މަދު ވަނީ އަށްޑިހަ ހަ ހާސް ހަތަރުސަތޭކަ ސާޅީސް ރުފިޔާ އޮޑިޓު އޮފީހުގެ ބަޖެޓުން. އެހެންވީމާ، މި ފައިސާ އިތުރަށް ބޭނުންވާ ފައިސާ ހޯދުމުގެ ކަންތައް ކުރިއަށް ގެންދަންވީ ގޮތެއް އަންގަވައިދެއްވާށޭ އެ ބޭފުޅުން ވިދާޅުވަނީ. ޙަމްޒާ ދެން މަސީޙު.
ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

ޝުކުރިއްޔާ. މި އަޅުގަނޑު ހިތުން މި އެއްވެސް ކަހަލަ ސަޖެސްޝަނެއް އެބަ އޮތްތޯއޭ އޮޑިޓު އޮފީހުން އައިއްސަ. އެއީ، އޮޑިޓު އޮފީހުގެ ބަޖެޓުގެ ތެރޭގައި ހުރި ކޮމްޕޯނަންޓުތަކުގެ ތެރެއިން އަޅުގަނޑު ޤަބޫލުކުރާ ގޮތުން ހަމަ އަށްޑިހަ ހަ ހާސް ރުފިޔާ ނެގެންވާނެ. އެހެންވީމާ، މިކަހަލަ ކަންކަން މީގެ ފަހުން އަންނައިރު ކޮންމެވެސް ސަޖެސްޝަންތަކަކާ އެއްކޮށް ފޮނުވައިދެއްވިއްޔާ އަޅުގަނޑަށް ހީވަނީ އަޅުގަނޑުމެންގެ ވަގުތު ސަލާމަތްވާނެ. އެއީ، އޮޑިޓު އޮފީހުގެ އެއްވެސް ބަޖެޓެއް ނެތީތޯ ނުވަަތަ އަޅުގަނޑުމެން މުޅި ދައުލަތުގެ ބަޖެޓުން ބޭރުން އަލަށް އެޕްރޫވް ކުރަންޖެހޭ އެއްޗެއްތޯ ނުވަތަ ކޮންޓިންޖެންސީ އެއް މި ކަމުގައި ހޯދަދޭންވީތޯ. އަޅުގަނޑުމެން، ކޮށްދޭންވީ ކޮންކަމެއްތޯ ނުވަތަ އެއްވެސް ގައިޑެންސެއް ނުވަތަ އެއްވެސް ސަޖެސްޝަނެއް ނުވަތަ ރެކަމެންޑޭޝަނެއް އެބައޮތޯ. ނެތީ ވިއްޔާ އަޅުގަނޑު ދަންނަވާލަން ބޭނުންވަނީ މުސްތަޤުބަލުގައި ވަރަށް މުހިއްމޭ، ޚާއްޞަކޮށް މިކަހަލަ ކަމެއް އަންނައިރުގައި އަޅުގަނޑުމެންނަށް ރެކަމެންޑޭޝަން ލިބުން. އެހެން ދަންނަވާލަން ޖެހެނީ މިހާރު ދައުލަތުގެ ބަޖެޓު މިއޮތީ އެޕްރޫވް ވެފައި. އެހެންވީމާ، އޭގެތެރެއިން އަޅުގަނޑުމެން މި ފައިސާ ހޯދޭނެ އުސޫލަކީ ކޮބައިތޯ. އެހެންވީމާ، އެކަން އަޅުގަނޑަށް ވެސް ސާފުކޮށްލަ ދެއްވުން ވަރަށް ބޮޑަށް އެދެން. 
ރިޔާސަތުން ވާހަކަދެއްކެވުން:

އޮޑިޓު އޮފީހުން ފޮނުވި ސިޓީ އޮންނާނެ ފައިކޮޅުގައި. އޭގައި މި އޮތީ މި އޮފީހުގެ މިއަހަރުގެ ބަޖެޓުގައި އޮޑިޓު އޮފީހަށް ކަނޑައެޅި އަދަދުގެ ތެރެއިން މިހާރު ބާކީ ހުރި އަދަދުގެ އިތުރަށް އަދި އަށްޑިހަ ހަ ހާސް ހަތަރު ސަތޭކަ ސާޅީސް ރުފިޔާ ލިބިގެން ނޫނީ 2009 ވަނަ އަހަރަށް މި އޮފީސް އޮޑިޓު ކުރުމަށް ކޭ.ޕީ.އެމް.ޖީން ހުށަހަޅާފައި އޮތް ފީ ދެއްކެން ނޯންނާތީ، މި ޚަރަދު ހަމަޖެއްސުމަށްޓަކައި މި އޮފީހުގެ މި އަހަރުގެ ބެޖެޓަށް އިތުރަށް ބޭނުންވެފައިވާ ފައިސާ ހޯދުމުގެ ކަންތައް ކުރިއަށް ގެންދިއުމުގެ ގޮތެއް އަންގަވައިދެއްވުން އެދެމެވެ. ރިޔާޟު ރަޝީދު.

ވިލުފުށި ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

ޝުކުރިއްޔާ މުޤައްރިރު. މި ފުރަތަމަ މި މައްސަލަ އޮޑިޓުކުރާނެ ބަޔަކު ހޯދުމަށްޓަކައި މިތަނުން ކުރި އިޢުލާނަކާ ގުޅިގެން މިތަނަށް ބަޔަކު ގެނައިމަ، އެ ދުވަހު ހުށަހެޅުނު އަގުތަކުގެ ތެރެއިން ވާހަކަދެއްކީމަ ވެސް އަޅުގަނޑު ދެންނަވިން ވަރަށް ބޮޑު އަގަކަށޭ ދޭން މި އުޅެނީ. އެ ދުވަހު މި ކޮމިޓީއަކުން ނުބަލާ ކިހާވަރެއްތޯ ބަޖެޓުކުރެވިފައި އޮތީ. އެހެންވެގެން، އޭރު ވެސް އަޅުގަނޑު ދެންނެވީ އަދި އަޅުގަނޑަކީ މި ކޮމިޓީ އަށް އެހާ މުހިއްމު މީހަކަށް ނުވާތީވެ ކޮންމެހެން އަޅުގަނޑު ދައްކާ ވާހަކަ އަޑުއަހާކަން ނުޖެހޭ. އެކަމަކު، އިއްޔެ އޮންނާނެ މުހިއްމުކަން ދައްކާލާފައި މިހާރު. ދެން، ކުރިއަށް އޮތްތާނގައި ވަކި ބަޔަކު ބޭނުންވާ ކަމެއް ބޭނުންހާ ގޮތަކަށް މި ތާނގައި ނުކުރެވޭނެކަން މިހާރު އެބަ އެނގޭ. އެހެންވީމާ، އެންމެ މީހަކީ ވެސް މުހިއްމު މީހެއްކަން މިހާރު އެބަ އެނގޭ. އެއީ ކުރީ ދުވަހެއްގައި ވެސް މި ތާނގައި އޮތް ސިޔާސީ ޕާޓީތަކުގެ އިސްވެރިންގެ ބައްދަލުވުމުގައި ވެސް މި ތާނގައި ސިޔާސީ ބޮޑު ޕާޓީއަކުން އޮތީ ބުނެފައި މި އެކަކު ބުނާގޮތަށް ދެ މީހަކު ބުނާ ގޮތަށް ދެ މީހުން ތަމްސީލުކުރާ ޕާޓީތަކުން ބުނާ ގޮތަށް ކަންތައް ކުރާކަށެއް ނުޖެހޭނެއޭ. އެހެންވީމާ، އެ ދުވަހު ވެސް އަޅުގަނޑު ދެއްކި ވާހަކަ އެ ދުވަހު އަޑެއް ނާހާ، މި ރަނގަޅަށް މިކަން ކުރޭނެ ބަޔަކަށް ދޭއިރުގައި އަޅުގަނޑުމެން އެބަޖެހޭ މި އަޅުގަނޑުމެން މިކަހަލަ ކަންތައްތަކުގައި ކިހާވަރެއްެގެ އަދަދެއްތޯ އަޅުގަނޑުމެން ބަޖެޓުކޮށްގެން މި އުޅެނީ ބަލަން. ކޮންމެ އަހަރެއްގެ ބަޖެޓުގައި މި އޮޑިޓު އޮފީހުގެ ބަޖެޓުގައި ކިހާ ވަރެއްތޯ މިއަހަރުގެ ބަޖެޓު މި އޮޑިޓުކުރަން މި ބަޖެޓު ކަނޑައަޅާފައި އޮތީ. އެވަރެއް ވެސް މި ކޮމީޓީއަކުންނެއް ބަލާފަ އެއް ނެތް. އައިއްސަ ހުރި އަގުތަކުގެ ތެރެއިން އެންމެ ބޮޑު އަގު ހުށަހެޅި ފަރާތަށް މި ދިނީ. އަދި އޭގެއިތުރަށް އެ ފަރާތާ އެކު ނެގޯޝިއޭޓު ކުރާކަށް ވެސް މި ކޮމިޓީއަކުން ބޭނުމެއް ނުވި. އެހެންނަމަވެސް، މި އަޅުގަނޑު ކުރިން އަގު ބޮޑު ވާހަކަ އާއި އެ މީހުންނަށް އިތުރަށް ނެގޯޝިއޭޓު ކުރަންޖެހޭ ވާހަކަ އާއި މި ވާހަކަތައް އަޅުގަނޑު ދެއްކިން. އެ ދުވަހުގެ ޔައުމިއްޔާ ބައްލަވާ ލެއްވީމަ އެނގޭނެ އެ ކަންތައް ކިހިނެއްކަން ވެގެން ދިޔައީ. ދެން، މިތަނުން ކުރާ ކޮންމެ ކަމަކީ ކުރެވުނު ތަޖުރިބާ އެއް ނޫނޭ. އެ އެކްސްޕީރިއަންސް ނޫނީ އޭގެން ފިލާވަޅެއް ލިބިގެން މުސްތަޤުބަލުގައި ކުރިއަށް އޮތްތާނގައި އެ ކަންކަން ރަނގަޅުކުރުމަށް ލިބުނު އިތުރު ފިލާވަޅަކަށް ފަހަރެއްގައި ވެގެން ހިނގައިދާނެ. އެއީ ކުރިއަށް އޮތްތާނގައި މިކަލަ ކަމެއް އައިއްސި ކަމަށް ވަންޏާ އަންނަ އަހަރު އައިއްސި ކަމަށް ވަންޏާ ބަޖެޓުގައި އޮތީ ކިހާމިންވަރެއްތޯ ބަލާ އެ ބަޖެޓުގެ ތެރެއިންތޯ މި ހަވާލުކުރެވެނީ. ދެން، ކުރިއަށް އޮތް އަހަރު އެ ކަމަށް ވިސްނާނެހެން އަޅުގަނޑަށް ހީވަނީ. ދެން، ޙަމްޒާ ފާހަގަކުރެއްވިހެން ދެން މީގައި ކުރެން އޮތް ކަމަކަށް ދެން އޮތީ މި އޮޑިޓު އޮފީހުގެ ތަފާތު ކަންތައްތަކަށް ބަޖެޓުކޮށްފައި ހުރި ފައިސާގެ ތެރެއިން މި މަދުވާ އަދަދު އެ ފަރާތަށް ދިނުމަށްޓަކައި ކޯއްޗަކުންތޯ ނެގުން، އެ ގޮތަށް އެކަން ކުރުން. އަޅުގަނޑުމެންނަކަށެއް އިތުރު މާ ބޮޑު ކަމެއް ކުރެވޭނެ ކަމަކަށް އަޅުގަނޑު ޤަބޫލެއް ނުކުރަން. އެއީ، އަޅުގަނޑުމެންނަކަށް ނޭންގޭނެ ފިނޭންސަކަށް އެ މީހުންނަށް އެ އަދަދަށް ފައިސާ ދޫކުރާކަށޭ. ދެން، އަދި އަޅުގަނޑުމެންނަކަށް ބެޖެޓަށް އެ ބައި އިތުރުކުރަން މަޖިލީހަކަށް ވެސް އެއްޗެއް ނުފޮނުވޭނެ. އެއީ، އެ ފޮނުވައިފިއްޔާ މީގެ ސުވާލުތަކެއް އަންނާނެ. އަންނައިރު އެންމެ ބޮޑަށް ނުފޮނުވޭނޭ އަޅުގަނޑު މި ދަންނަވަނީ. އެއީ މި ކޮމިޓީން މިވަރުގެ ކަމެއް ނިންމިއިރު ބެލިންތޯ އެ މީހުންގެ އޮޑިޓު އޮފީހުގެ ބަޖެޓު. އޮޑިޓުކުރުމަށްޓަކައި ބަޖެޓުގައި ޖަހާފައި އޮތީ ކިހާވަރެއްތޯ. އެވަރު ނުބަލާ ކީއްވެހޭ ނިންމީ. އެ ވަރަށް ފައިސާ ހޯދުމަށްޓަކައި ހޯދޭނެ ގޮތް ހޯދާފައި ނޫންހޭ މި ވަރުގެ ހުށަހެޅުމަކަށް ހުށަހަޅާފައި އޮތް ބަޔަކަށް މި މިސައްކަތް މާލިއްޔަތު ކޮމިޓީން ހަވާލުކުރަންޖެހޭނީ. މީގައި ހުރިހާ ޒިންމާ ވާންޖެހޭ ފަރާތަކީ މި. އެހެންވީމާ، ރަނގަޅަށް މި ޒިންމާ ނަގާ. ދެން، މީގެ މަގެއް ވެސް ހޯދަ ދީ އެ މީހުންނަށް. މީގައި އޮޑިޓަރ ޖެނެރަލް އޮފީހުގެ އެއްވެސް މައްސަލައެއް ނެތް. މީގެ ހުރިހާ ވެސް ނުބައެއް ހެދި ތަނަކީ މިި. މި ތަނުން ކަންތައްތައް ކުރާއިރު މިއަށްވުރެ ޒިންމާދާރުކަމާ އެކު މަސައްކަތް ކުރަން އަޅުގަނޑުމެން އެބަޖެހޭ ވިސްނަން. ދެން، ކުދި މީހުން ދައްކާ ވާހަކަ ވެސް ބައެއްފަހަރު އަޑުއަހަން ޖެހޭނެ މުސްތަޤުބަލުގައި. 
ކުޅުދުއްފުށީ އުތުރު ދާއިރާގެ މެންބަރު ޢަބްދުލްޣަފޫރު މޫސާ ވާހަކަދެއްކެވުން:

މި އަޅުގަނޑު ފާހަގަކޮށްލަން ބޭނުންވަނީ ދެ ލައްކަ އެއްތިރީސް ހާސް ތިން ސަތޭކަ ރުފިޔާ އަކީ އޮޑިޓު އޮފީސް ކަހަލަ ކުޑަ ތަނެއް އޮޑިޓުކުރަން ވަރަށް ބޮޑު އަދަދެއް. ދެން، ހަމައެކަނި ކޭ.ޕީ.އެމް.ޖީ. އެއް ނޫން ކަންނޭނގެ މި ޤައުމުގައި އޮތީ. ދެން، އަޅުގަނޑުމެންނަށް ހަފްތާއެއްގެ ތެރޭގައި ވެސް އަލުން އިޢުލާންކޮށްލައިގެން ނޫނިއްޔާ އެ ބޭފުޅުންނަށް އެބަ އުޅޭ މައިގަނޑު ގޮތެއްގައި އިންޓަރނޭޝަނަލް ތިން ކުންފުނި ވަރު މިކަން ކުރާ. އެ ބޭފުޅުންނަށް މި ސިޓީއެއް ފޮނުވައިގެން ވެސް އެކަން އަލުން ބެލިދާނެ. ދެން، މި ބަޖެޓުގައި ނެތް ރުފިޔާ އެއް މި ވަގުތު ޚަރަދުކުރުމަކީ އަޅުގަނޑުމެންނަށް ކުރެވޭނެ ކަމެއް ކަމަކަށް އަޅުގަނޑެއް ޤަބޫލެއް ނުކުރަން. މި ސަރުކާރަށް ވެސް އާމުދަނީ ލިބެން ޖެހޭ ބައިވަރު ވަސީލަތްތައް އެހެރީ އަދިވެސް ވޯރކްއައުޓު ނުކޮށް. ޓެކްސް ބިލެއް ނެތް. މި ޖީ.އެސް.ޕީ އެއް އިމްޕިލިމެންޓެއް ނުކުރެވޭ އެއްވެސް ކަމެއް ނުކުރެވޭ. އެހެންވީމާ، މި އަޅުގަނޑު ހުށަހަޅަން މި އިތުރަށް މި އެހެން ކުންފުނިތަކަށް ވެސް ދަޢުވަތު ދީގެން މީގައި މި އިޢުލާންކޮށްލައިގެން އަނެއްކާވެސް މިކަން ކުރިއަށް ގެންދިއުމަށް. ޝުކުރިއްޔާ.
ރިޔާސަތުން ވާހަކަދެއްކެވުން:

އާދެ، ޣަފޫރު ކޮމިޓީއާ ގުޅިވަޑައިގެންނެވީ ފަހުގެ ތާރީޚެއްގައި ކަމަށް ވީމަ މި އަޅުގަނޑު އަޕްޑޭޓު ކޮށްލަދޭނަން. މި މަސައްކަތް މިހާރު ވަނީ ކޮމިޓީން ކޭ.ޕީ.އެމް.ޖީއާ ހަވާލުކުރަން ނިންމާ، އެ މީހުން މަސައްކަތް ކުރަން ފަށާ، މިހާރު މަސައްކަތުގެ ބިލު ކުރާ ހިސާބަށް މަސައްކަތް ގޮއްސަ ވަނީ. އެހެނެްވީމާ، މިއަކު މާ ބޮޑު ޗޮއިސްތަކެއް ނެތް. ދެން، އަޅުގަނޑުމެންނަށް ސެކްރެޓޭރިއެޓު މެދުވެރިކޮށް އޮޑިޓު އޮފީހުގައި މ ިވާހަކަދެއްކިދާނެ. ދައްކާފައި، މި ފައިސާ އެ މީހުންނަށް ރެއިޒްކުރެވިދާނެތޯ ނުވަތަ ނުކުރެވެންޏާ މި ފައިނޭންސް މިނިސްޓްރީ އަށް ލިޔެގެން މިކަން ހަމަޖެއްސިދާނެތޯ އެކަންކަން ބެލިދާނެ. މަސީޙު ދެން ޙަމްޒާ.

ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން: 

އާދެ، މިހާރު އޮޑިޓު އޮފީހުގެ ބަޖެޓުގައި މިހާރު ވެސް ދެ ލައްކަ ރުފިޔާ ސޭވުވެފައި އޮންނާނެ ކަމަށް އަޅުގަނޑަށް ޤަބޫލުކުރެވެނީ. އޮޑިޓަރ ޖެނަރަލެއް ނެތި މިހާރު ދެ މަހެއްހާ ދުވަސް ހިނގައްޖެ. އެހެންވީމާ، އެއީ، ދެ ލައްކަ ރުފިޔާ ސޭވ ްވީ. އެހެންވީމާ، އެގޮތަށް ބަލާއިރު އެ ފައިސާ ހުންނާނެ. ދެން، ސުވާލަކީ ބަޖެޓު ލައިން މިހާރު ހަމަޖެހިފައި އޮތް ގޮތުން އެ ނުނެގޭނެ މައްސަލަ. ކޮންޓިންޖިންސީގައި އެބަ އޮތްތޯ. އެ ނުނެގޭ ކަމަށް ވަންޏާ ހަމަ ފިނޭންސަށް ހުށަހަޅުއްވައިގެން އެމެންޑުމެންޓެއްގެ ގޮތުގައި މި ކޮޅަށް ހުށަހަޅުއްވަންޖެހޭނެ. ދަންނަވަން މި އުޅޭ ވާހަކަ އަކީ އޮޑިޓު އޮފީހަށް ފާސްކޮށްދީފައި އޮތް ބަޖެޓުގައި މިކަން ކުރެވޭނެ. ޔަޤީނުން ވެސް ދެލައްކަ ރުފިޔާ އޮތީ ސޭވްވެފައި މިހާރު. ޔަޤީނުންވެސް. އެހެންކަމަށްވަންޏާ ވާނެ. ދެން އޭގެއިތުރަށް ވެސް އަޅުގަނޑުމެންނަށް ދަންނަވާލެވިދާނެ މި ފުރަތަމަ ހާފުގައި އަހަރުގެ ފުރަތަމަ ހާފުގައި މިހާރު ކިހިނެއްތޯ ޚަރަދުތައް ކުރެވިފައި ހުރީ މި އަންދާޒާކޮށް ހުށަހަޅާފައިވާ ބަޖެޓާ އަޅާބަލާއިރު އެވެސް ފޮނުވިދާނެ. ދެން، ޙަމްޒާ އެ ވިދާޅުވި ގޮތަށް އިތުރު ސަޖެސްޝަނެއް އެ ބޭފުޅުންގައި އޮތްތޯ ވެސް ބަލައިލެވިދާނެ. ދެން، ކުރިން ދެންނެވިހެން މާލިއްޔަތު ޤާނޫނާ ގުޅިގެން ދަތިތަކެއް އުޅޭ ކަމަށް ވަންޏާ ދެން އެ ދަތިތައް ފިލުވަންޖެހޭނެ. އެހެންވީމާ، ހަމަ ނުކުތާ އަކީ އޮޑިޓު އޮފީހުގެ ބަޖެޓުން މިކަން ކުރެވޭނެ ހަމަ ޔަޤީނުން ވެސް ދެ ލައްކަ ރުފިޔާ މިހާރު ސޭވްވެފައޭ އޮންނާނީ.
ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

މަސީހު ހުށަހެޅުއްވި ހުށަހެޅުއްވުމަށް އަޅުގަނޑު ތާއީދުކުރާ ހާލު މި އިޝޫ ކުލޯސްކޮށްލަން އަޅުގަނޑަށް ފެންނަ ވާހަކަ ދަންނަވާލަން. 
ރިޔާސަތުން ވާހަކަދެއްކެވުން:

އާދެ، އެހެންވީމާ، އަޅުގަނޑު ސެކްރެޓޭރިއެޓު މެދުވެރިކޮށް އޮޑިޓު އޮފީހާ ވާހަކަދައްކާ ގޮތަށް މި އިޝޫ ކުލޯސްކޮށްފައި ކުރިއަށް މި ގެންދަނީ. އާދެ، އެޖެންޑާ ނަންބަރު 5. ޤާނޫނު އަސާސީގެ 210 ވަނަ މާއްދާގެ ޤާނޫނު ނަންބަރު 2007/7 އޮޑިޓު ޤާނޫނުގެ 2 ވަނަ މާއްދާގެ (ށ) ގައިވާ ގޮތުގެ މަތިން އޮޑިޓަރ ޖެނަރަލް ކަމަށް ޢައްޔަންކުރުމަށްޓަކައި ރައީސުލްޖުމްހޫރިއްޔާ ފޮނުއްވާފައިވާ، މ.އާދިއްލީގޭ އަލްފާޟިލް ޢަލީ ރަޝީދުގެ ޢުމަރުގެ ނަންފުޅު ރައްޔިތުންގެ މަޖިލީހަށް ހުށަހެޅުއްވުމުން، މަޖިލީހުގެ ގަވާއިދުގެ 171 ވަނަ މާއްދާގެ (ށ) ގެ ދަށުން އެ މައްސަލަ މާލިއްޔަތު ކޮމިޓީ އަށް ފޮނުއްވާފައި ވާތީ އެ މައްސަލައިގެ މަސައްކަތް ނިންމާވާނެ ސުންގަޑި ކަނޑައެޅުއްވުމާއި މި މައްސަލަ ދިރާސާކުރައްވާ ފުރިހަމަ ކުރެއްވުން. ދެން، މީގައި ރައީސުލްޖުމްހޫރިއްޔާގެ ސިޓީފުޅާއި ޢަލީ ރަޝީދު ޢުމަރުގެ ވަނަވަރު އޮންނާނެ މިހާރު. ދެން، މި މަސަައްކަތް ސެކްރެޓޭރިއެޓުން ވަނީ ކުރިއަށް ގެންގޮއްސަ. މިހާރި މި ސަރުކާރުގެ މި މުއައްސަސާތަކުން ހޯދަންޖެހޭ މަޢުލޫމާތު ހޯދުމުގެ ކަންްތައް ޢަލީ ރަޝީދު ޢުމަރާ ބެހޭ ގޮތުން. އެ ހުރިހާ ކޯޓުތަކާއި އެންޓި-ކޮރަޕްޝަން ބޯޑާ ދެން މި ޢާއްމުކޮށް ރޫޓިންކޮށް ކުރަންޖެހޭ ކަންތައްތައް. އެހެންވީމަ، މާދަމާގެ ނިޔަލަށް މި ލިބޭނެ ކަމަށް ވަނީ. އެހެންވީމާ، އަޅުގަނޑުމެންނަށް މި މަސައްކަތައިގެން އިށީނދެވޭނެ ކަމަށް ވަނީ 23 ވަނަ ދުވަހު. އެއީ ބުދަ ދުވަހު އަޅުގަނޑުމެންނަށް މި މަސައްކަތުގެ ލިޔުންތަކާ އެއްކޮށް ފެށިދާނެ. އެހެންވީމާ، 23 ވަނަ ދުވަހު ފެށިއްޖެ ކަމަށް ވަންޏާ އަޅުގަނޑުމެންނަށް މި މަސައްކަތް މި ހަމަ ނިންމާލެވިދާނެ ވަރަށް އަވަހަށް. ދެން ތި ބޭފުޅުން އެ ލިޔުންތައް ބައްލަވާފައި އެ ލިޔުންތަކުގެ އަލީގައި މި އިންޓަވިއުކުރައްވަން ބޭނުންފުޅު ކަމަށް ވިޔަސް މި އިންޓަވިއުކުރެއްވޭނެ ކަމަށް އަޅުގަނޑު ޤަބޫލުކުރަނީ. އެހެންވީމާ، އަޅުގަނޑަށް ހީވަނީ މި އަންނަ ބުދައިގައި އަޅުގަނޑު އެޖެންޑާކޮށްފައި ދެން އަނެއްކާ ވެސް ލިބޭނެ ހޯމަ، އަންގާރަ، ބުދަ ތިން ދުވަސް. އެހެންވީމާ، މި މަހުގެ 30 ވަނަ ދުވަހުގެ ނިޔަލަން މި މައްސަލަ ނިންމަން މި ނިންމުމަކީ ޕްރެކްޓިކަލީ ކުރެވިދާނެ ކަމެއް ކަމަކަށް އަޅުގަނޑަށް ފެނޭ. އެއީ އެއް ހަފްތާގެ މުއްދަތް ކޮމިޓީގެ މަސައްކަތް ފެށޭތާ. އެހެންވީމާ، މި އެ ގޮތަށް އެ މަޢުލޫމާތާ އެއްކޮށް ތި ބޭފުޅުން މި ކަމުގައި ގޮތެއް ނިންމަވައިދެއްވުމަށް އަޅުގަނޑު ފްލޯ ހުޅުވާލަން. 
(ވަގުތުކޮޅަކަށްފަހު)

އަލިފުށީ ދާއިރާގެ މެންބަރު މުޙައްމަދު ނާޝިޒު ވާހަކަދެއްކެވުން:

އާދެ، މުޤައްރިރު ވިދާޅުވި ފަދައިން އެ ނަންބަރުގެ އެ ކަންތައްތައް ކުރިއަށް ގެންދެވޭނީ އެ މަޢުލޫމާތު ކޮމިޓީއަށް ލިބި، އެ މަޢުލޫމާތުގެ އަލީގައި. ދެން، މި ކޮމިޓީން ކުރަންޖެހޭ ކަންތަކެއް ކޮމިޓީގައި ނިންމާ، ދެން އެކަން ކުރިއަށް ގެންދާނެ ގޮތެއް ނިންމުން ކަންނޭނގެ. އަޅުގަނޑަށް މުޤައްރިރު ތި ހުށަހެޅުއްވި ކަންތައް ކުރިއަށް ގެންދާ ގޮތަށް ތާއީދު ކުރެވޭ ވާހަކަ ދަންނަވާލަން. ޝުކުރިއްޔާ.

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އަޅުގަނޑު ހުށަހަޅަން މިއަދު ފެށިގެން 14 ދުވަސް ތެރޭގައި މި މައްސަލަ ނިންމަން. މަޖިލިގެ ފްލޯ އަށް ފޮނުވަން. އެހެންވީމާ، މިއަދުން ފެށިގެން 14 ދުވަސް އެއީ ކޮން ތާރީޚެއްކަން ބަލާ، އެ ތާރީޚަކީ ސުންގަޑި ގޮތަށް ނިންމަން އަޅުގަނޑަށް ފެންނަ ވާހަކަ ދަންނަވަން. 

ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން: 

ހަމްޒާ ހުށަހެޅުއްވި ހުށަހެޅުމަށް އަޅުގަނޑު ތާއީދުކުރަން. އެހެން މިދެންނެވީ އެއީ، އަޅުގަނޑުމެން އިރުއިރުކޮޅާ ސުންގަޑި ބަދަލުކުރަން ޖެހިދާނެތީވެ، 14 ދުވަހަށް އަޅުގަނޑުމެން މަޑުކުރާކަށް ނުޖެހޭ. އެންމެފަހު ތާރީޚަކަށް 14 ދުވަސް ތެރޭގައި އެކަން ނިމެންޖެހޭނެ. 

ރިޔާސަތުން ވާހަކަދެއްކެވުން:

އާދެ، އެހެންވީމާ، އަޅުގަނޑު އިތުރު ހުށަހެޅުމެއް ނެތުމާ އެއްކޮށް އެގޮތަށް ނިންމާފައި، މަޖިލިސްގެ ރައީސަށް 14 ދުވަސްތެރޭ އެކަން ނިންމާނެކަން މިއަދު އަންގަވައިލައްވާނެ. ދެން، ޢަލީ ރަޝީދު ޢުމަރަށް މި މި އަންނަ ހަފްތާ އެ 14 ދުވަހުގެ ތެރޭގައި އޭނަ ރާއްޖޭގައި އުޅުއްވާނެެތޯ އާއި މި ކަންކަން ސެކްރެޓޭރިއެޓުން ސާފުކޮށް ދެއްވާނެ. ދެން މިދަނީ އެޖެންޑާ ނަންބަރު 6 އަށް. އާދެ އެޖެންޑާ ނަންބަރު 6 އަކީ އޮޑިޓަރ ޖެނަރަލް މޯލްޑިވްސް ޓުއަރިޒަމް ޑިވެލޮޕްމަންޓު ކޯޕަރޭޝަން، އެމް.ޓީ.ޑީ.ސީ ޕަބްލިކް ލިމިޓެޑް 2007 ވަނަ އަހަރަށް ކުރައްވާފައިވާ ރިޕޯޓުގައި ފާހަގަކުރައްވާފައި ވާ ކަންތައްތަކާ ގުޅޭ ގޮތުންނާއި އަދި އަލްފާޟިލް ޢަބްދުލްޣަފޫރު އެމް.ޓީ.ޑީ.ސީގެ 2008 ވަނަ އަހަރުގެ އޮޑިޓް ރިޕޯޓާ ގުޅިގެން މާލިއްޔަތު ކޮމެޓީ އަށް ކޮޕީ ކުރައްވާ ފޮނުވާފައިވާ ސިޓީގައި ބަޔާންކުރެވިފައިވާ ކަންތައްތަކާ މެދު އެ ކުންފުނީގެ ޑިރެކްޓަރުންގެ ބޯޑުން ދެއްވި ޖަވާބުތަކާ މެދު މަޝްވަރާކޮށް ގޮތެއް ނިންމުން. ދެން މި މައްސަލައިގެ ބެކްގްރައުންޑަކީ  އޮޑިޓަރ ޖެނަރަލް، މޯލްޑިވްސް ޓުއަރިޒަމް ޑިވެލޮޕްމަންޓް ކޯޕަރޭޝަނާ ބެހޭ ގޮތުން ނެރުއްވި ރިޕޯޓުގައި ލިޔެވިފައި ހުރި ކަންތައް އަޅުގަނޑުމެން ބަލަމުން ދިޔައީ. ބަލަމުން ދަނިކޮށް ޔޮޓު ޓުއަރސްގެ ޑިރެކްޓަރަކަށް އުޅުއްވާ އެމް.ޓީ.ޑީ.ސީ ގެ ޑިރެކްޓަރުންގެ ބޯޑުގައި ވެސް ހިމެނިވަޑައިގެންނެވި ޢަބްދުލްޣަފޫރު ކިޔާ ބޭފުޅަކު ވެސް މި ކޮމެޓީ އަށް ކޮޕީ ކުރައްވާ ފޮނުއްވި ސިޓީގައި އެކި ވައްތަރުގެ ފާޑުފާޑުގެ މަޢުލޫމާތު ދީފައި ހުރީމަ އެ ދޭތި، އެ ދެ މައްސަލަ އެއްކޮށްލައިގެން ކުރިއަށް ގެންދިއުމަށް މި ކޮމެޓީން ވަނީ ނިންމާފައި. ދެން އަޅުގަނޑު މިއާ ގުޅިގެން ދަންނަވާލަން އޮތް އިތުރު ވާހަކައެއް ވެސް އެބަ އޮތް. އެއީ އަޅުގަނޑަށް އިއްޔެ އީ-މެއިލަކުން ލިބުނު އޮޑިޓު އޮފީހުގައި މަސައްކަތްކުރައްވާ ބޭފުޅެއް. ތި ބޭފުޅުން ދެނެވަޑައިގަންނަވާނެ މި ކޮމެޓީ އަށް ވަޑައިގަންނަވާނެ ނިޔާޒީ ކިޔާ ބޭފުޅެއް. ނިޔާޒީ އޭނާގެ އަމިއްލަ ފަރުދެއްގެ ހައިސިއްޔަތުން މާލިޔައްތު ކޮމެޓީގެ މުޤައްރިރަށް އަޅުގަނޑަށް ފޮނުވާފައި އޮތް އީ-މެއިލެއް އެބަ އޮތް. އެމް.ޓީ.ޑީ.ސީގެ ކަންތައްތައް ދާ ގޮތާ ދޭތެރޭ ޝެއަރހޯލްޑަރެއްގެ ހައިސިއްޔަތުން އޭނަ ހިތްހަމަނުޖެހޭ، އޭނަ ޝަކުވާކުރަން ބޭނުންވާ ކަންތައްތަކެއް އެބަހުރިކަން. ދެން އަޅުގަނޑު ސެކެރެޓޭރިއޭޓަށް ފޯވަޑުކޮށްފިން އީ-މެލާއި އެއާ ބެހޭ ގޮތުން އޭނަ ހުށަހަޅުއްވާފައިވާ ޝަކުވާތަކާ. އެއީ އެމް.ޓީ.ޑީ.ސީގެ ޢާއްމު ޖަލްސާ އެ ބޭފުޅުން ވަރަށް ފަހުން ބާއްވައިފިހެން. ބޭއްވިއިރު އެ ބޭފުޅުންގެ ފަސްކުރީތޯ. ދެން އެ ބޭފުޅުންނަށް، ދެން އޭގައި ހުރި ލިޔުންތަކަކަށް ހަވާލާދީފައި. ދެން އެ ހުރިހާ ލިޔުންތަކާ އެއްޗެހި ހޯދާ އެ މައްސަލަ މިތަނަށް ގެންނަން އަޅުގަނޑު އޮންނާނީ ސެކެރެޓޭރިއެޓަށް އޮންނާނީ ހަވާލުކޮށްފައި. އޭގައި ހުރީ އެ ކުންފުނީގެ ރިޒާވުގައި ހުރި ވަރަށް ބައިވަރު ލާރި ވެސް މިހާރު ރިޒާވު ވެސް މަދުވެގެން ގޮއްސި ވާހަކަ އާއި އެކަހަލަ ކަންތައްތައް. ދެން އެމް.ޓީ.ޑީ.ސީގެ ވާހަކަ ވީމަ އަޅުގަނޑު މި ދަންނަވާލަނީ. އަޅުގަނޑު އެ މަޢުލޫމާތަކާ ހުރިހާ އެއްޗަކާ އެއްކޮށް އެޖެންޑާކުރާނަން. ދެން ކުންފުނިން ނިންމާފައި ހުރި ބައެއް މުޢާމަލާތްތަކާ ދޭތެރޭ ވެސް ހިތްހަމަނުޖެހޭ ވާހަކަ އޮތް. އެހެންވީމާ މުޤައްރިރަށް އެ މަޢުލޫމާތު އޭނަ ފޮނުވީމާ، އޭނަ އެދިފައި އޮތީ މި މައްސަަލަ މާލިއްޔަތު ކޮމެޓީން ބަލައިދިނުމަށް. އެހެންވީމާ އަޅުގަނޑު އޭތި މިހާރު ވާނީ ސެކެރެޓޭރިއެޓަށް ފޯވާޑުކޮށްފައި. އެހެންވީމާ މިއީ މިހާރު އިޝޫ އަކީ. އެހެންވީމާ މީގެ ބެކްގްރައުންޑު މި ދަންނަވާލީ. ވަކި ފައިލުކޮޅެއްގައި މިއާ ބެހޭ ހުރިހާ ލިޔުންތަކެއް ހުންނާނެ. މި ކަމާ ބެހޭ ގޮތުން މީގެ ކުރީގައި ކުރެވިފައި ހުރި މަސައްކަތުގެ ތެރޭގައި އޮޑިޓަރ ޖެނަރަލްގެ ރިޕޯޓުގައި ފާހަގަކޮށްފައި ހުރި ކަންތައްތަކާ ބެހޭ ގޮތުން ޖަވާބުދާރީވުމަށް އެމް.ޓީ.ޑީ.ސީ އަށް ފުރުޞަތު އަރުވާ ލިޔުމުން ޖަވާބުދާރީވުމަށްފަހު މި ތަނަށް އެ ތަނުގެ ޑިރެކްޓަރުންގެ ބޯޑުގެ ބޭފުޅުން ގެނެސް އެ ކަންކަމާ ބެހޭ ގޮތުން މަޢުލޫމާތު ހޯދީމާ އެ ކަންކަން ރަނގަޅު ކުރުމާ މިކަހަލަ ކަންކަމާ ގުޅޭ ގޮތުން އެ ބޭފުޅުން ފޮނުއްވި ލިޔުންތަކާއި އެ ބޭފުޅުން ދެއްކެވި ވާހަކަތަކުގެ ޔައުމިއްޔާ ވެސް އޮންނާނެ. އެއީ 10 އޯގަސްޓު 2009 ގައި ބޭއްވުނު ޖަލްސާއެއްގައި. އެހެންވީމާ މިއީ މިކަން މިހާރު ގޮސްފައިވާ ހިސާބަކީ. އަޅުގަނޑު ފުރަތަމަ ފުރުޞަތު ޙަމްޒާ އަށް. 

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:
ޝުކުރިއްޔާ މުޤައްރިރު. މިހާރު އަޅުގަނޑު ޤަބޫލުކުރާގޮތުގައި އަޅުގަނޑުމެން ވާހަކަދައްކަމުން މި ދަނީ އެޖެންޑާ ނަންބަރު 6 އަށް. އެޖެންޑާ ނަންބަރު 6 ގައި އެމް.ޓީ.ޑީ.ސީ ގައި ހުރި މައްސަލަތަކާ ބެހޭ ގޮތުން އަޅުގަނޑުމެން މިހާރު ކޮމެޓީން ކުރިން އެއް ފަހަރު މަޝްވަރާކޮށްފީމު. ދެން އަޅުގަނޑު އަލިއަޅުވާލަން ބޭނުންވަނީ ދެންމެ މުޤައްރިރު ފާހަގަކުރައްވައިފި މުޤައްރިރަށް ބޭފުޅަކު އީމެއިލުން ކޮންމެވެސް ވާހަކަތަކެއް ފޮނުއްވާފައި ވާ ކަމަށް. އަޅުގަނޑު ދެކޭގޮތުގައި މި މަޖިލީހުގެ ކޮމެޓީ އާއި މުޤައްރިރަކީ ރަސްމީ މަސައްކަތްތަކެއް. އެހެންވީމާ މި ކަމަށް ވެސް ކޮންމެވެސް އުސޫލުތަކެއް ކަނޑައެޅެން އެބަޖެހޭ. ކުރީ ފަހަރު އެންޓި ކޮރަޕްޝަންގެ މަސައްކަތް ކުރެއްވި ބޭފުޅަކު ފޮނުއްވި ސިޓީ މިތާ އެންޓްރީ އަށް ނުވަދެ މިތާ މުޤައްރިރަށް ލިބިވަޑައިގެން ކަމަށް މުޤައްރިރު ވިދާޅުވެ އޭގައި ހުރި އެޓޭޗުމަންޓު ވެސް މި ތަނަށް ނުލިބި އެކަހަލަ ކަންތައްތަކެއް ވެސް ތާރީޚުގައި މާޒީގެ ތެރެއަށް ގޮސްފައި ވަނީ. އެހެންވީމާ ރަސްމީގޮތެއްގައި މި ކަންތައްތައް ކޮންމެވެސް އުސޫލުތަކެއް ކަނޑައެޅިގެން އެބަޖެހޭ މި ތަނަށް މަޢުލޫމާތުތައް ވަންނަން. އީމެއިލް ފޮނުވިއްޖިއްޔާ އީމެއިލް ފޮނުވުމަށްފަހު އޭގެ ހާޑު ކޮޕީ އެއް މި ތަނަށް ރަސްމީކޮށް ވަދެ އެންޓްރީ އަށް ވަދެ އެކަންކަން އެބަ ވާންޖެހޭކަން. އަޅުގަނޑުމެންނަށް އިއްޔެ ވެސް ފެނިގެން ދިޔަ abdullashahidh@16 ޖަހާފައި ހުރި އީމެއިލްތަކެއް ވެސް މި ތަނަށް ބައެއް ބޭފުޅުންނާ ބެހޭ ގޮތުން. އެހެންވީމާ ދަންނަވާލަން އުޅޭ ނުކުތާ އަކީ އީމެއިލް އެޑްރެސް ކްރިއޭޓުކޮށް އީމެއިލުން ފޮނުއްވާ އެއްޗިއްސާ މެދު ވަރަށް ބޮޑަށް ސުވާލު އުފެދެއޭ. އެހެންވީމާ މި ތަނަށް މަޢުލޫމާތު ފޮނުވޭއިރު ކޮންމެވެސް ރަސްމީ ކަނޑައެޅިފައި އޮންނަ އުސޫލުތަކެއް މިތާ ޤާއިމުވާން އެބަޖެހޭ. މިހާރު މުޤައްްރިރު ވީމަ، މުޤައްރިރަށް ފޮނުވާލާފައި މުޤައްރިރު މިތާ ސެކެރެޓޭރިއޭޓަށް ދިނީމާ، ސެކްރެޓޭރިއޭޓުން މިތަނަށް އައިސް މިތާ މެންބަރުން މީގައި އެކި ޚިޔާލު އެކި ފިކުރުގެ އެކި ޕާޓީގައި ހިމެނޭ ބާރުގަދަ މެންބަރުންނާ އެއްޗެހި ޕާޓީގައި މިހާރު ތިއްބަވާއިރުގައި ވަރަށް ބޮޑަށް ވިސްނަވަންޖެހޭ ކަމެއް އެއީ. ގަވާއިދުން ވާހަކަ އަކީ ކަނޑައެޅިފައި އޮންނަ އުސޫލުތަކެއްގެ މަތިން މިކަންކަން ގެންދިޔުން. އެހެންވީމާ އަޅުގަނޑު އެދެން މުޤައްރިރު މި ކަމުގައި ވެސް ޖެނުއިން ކޮންސާރންސްތައް މިދެންނެވީ ފޮނުއްވާފައި ހުރި ބޭފުޅެއް އެއީ އީމެއިލް ފޮނުއްވުމަށްފަހު ރަސްމީކޮށް ސިޓީއަކުން، ލިޔުމަކުން ނުވަތަ ރަސްމީކޮށް އެ އީމެއިލް ދެން އަދި ވާންޖެހޭ ކަމެއް މިހާރު އަޅުގަނޑުމެން ވަރަށް ބޮޑަށް ބަލަންޖެހޭ ކަމެއް އަޅުގަނޑުމެންނަށް ފެނިގެން ހިނގައްޖެ މީގައި އަޅުގަނޑުމެން އެއް ކޮމެޓީއަކުން ބެލިއިރުގައި ކޮމެޓީ އަށް ޚުދު މިސާލަކަށް އަޅުގަނޑުމެން އެމް.އެން.ބީ.ސީ ބޯޑު ހޮވިއިރުގައި އެ ބޯޑުގައި ހިމެނުމަށް ހުށަހެޅިފައިވާ ބޭފުޅުން މި ތަނަށް ދޮގު މަޢުލޫމާތު ދީފައި ހުރިކަން. އެހެންވީމާ މަޖިލީހަށް ދޮގު މަޢުލޫމާތު ދިނުމަކީ ސީރިއަސް ކަމެއްގެ ގޮތުގައި އަޅުގަނޑުމެން އެބަޖެހޭ ނަގަން. ޚާއްޞަކޮށް މިކޮމެންޓްސްތައް ފޮނުވުމުގައި 3000 ކޮމެންޓްސް ފޮނުވާފައި އެބަ ހުރި. އެހެންވީމާ މަޖިލީހަށް އެއްވެސް ކަހަލަ ކޮމްޕްލެއިނެއް ނުވަތަ ކޮމެންޓެއް ނުވަތަ ކަމެއް ކުރަންޖެހޭނީ ޖެނުއިންލީ ސީރިއަސް ކަންތައްތައް. އަޅުގަނޑުމެންނަކީ މިތާ ރައްޔިތުން ޕޭކޮށްފައި ލާރި ދީފައި ކޮންމެ ދުވަހަކު ދީފައި ތިބޭ ބައެއް. ރައްޔިތުން ފައިސާ ޚަރަދު އެބަކުރޭ ކޮންމެ ދުވަހަކު. އެހެންވީމާ އަޅުގަނޑުމެންގެ މަސައްކަތްތައ ވެސް އަޅުގަނޑުމެން އެބަޖެހޭ އަގުކުރަން. އެހެންވީމާ މި ކަމަށް ކޮންމެވެސް ގޮތްތަކެއް ކަނޑައަޅުއްވައިދެއްވުން އެދެން. 
ރިޔާސަތުން ވާހަކަދެއްކެވުން:

އާދެ އީމެއިލް ހަމަ އިން ގޮތަށް އަޅުގަނޑު އިންނާނީ ސެކްރެޓޭރިއޭޓަށް ފޯވަޑުކޮށްފައި. ދެން ހައްޖަ ވެސް ދެނިވަޑައިގަންނަވާނެ ބޭފުޅެއް ދެއްތޯ ނިޔާޒީ އެއީ. އޮޑިޓު އޮފީހުގެ ޑިރެކްޓަރަ ޖެނެރަލް ފެންވަރުގެ ބޭފުޅެއް އެއީ. އެހެންވީމާ އަނެއްކާ އޮޑިޓު އޮފީހަކީ އަޅުގަނޑުމެން ލައިސް ކުރާ ތަނެއް. ދެން އޭނަ ފަރުދީ ހައިސިއްޔަތުން ފޮނުވީ. އެހެންވީމާ، އަޅުގަނޑު ހުންނާނެ ދެން ސެކެރެޓޭރިއޭޓުން އޭނައާ ގުޅުއްވައިގެން ރަސްމީކޮށް އޭތި އެންޓަރކުރުމުގެ ކަންތައް ކުރިއަށް ގެންދަވާ. ދެން އޭގައި ހުރި އެޓޭޗްމަންޓުތަކެއް ހުރި. ދެން އެހެންވީމާ އެ އެޓޭޗްމަންޓްތަކާ އެއްކޮށް އަޅުގަނޑު ހުންނާނީ ފޯވާޑުކޮށްފައި. ރިޔާޟު ރަޝީދު، މަސީޙު ދެން ޣަފޫރު.

ވިލުފުށި ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:
ޝުކުރިއްޔާ މުޤައްރިރު. މި މަސައްލައިގައި އަޅުގަނޑަށް ފެންނަނީ މިކަން އެންމެ އަވަހަށް ނިމޭނެ މަގެއް ހޯދާ އެ މަގަކުން މި ކަންތައް ނިންމޭތޯ ބަލަން. އެއީ މުޅި ކޮމެޓީ އަޅުގަނޑުމެންގެ މީތި ހިފަހައްޓައިގެން ތިބެން ހަދައިފިއްޔާ އަނެއްކާވެސް ވަގުތުތަކެއް ދާނީ. އެއީ މިހާރު ނެގިފައިވާ ސަބް ކޮމެޓީއާ އިތުރު ކޮމެޓީ އެއް މިހާރު ވެސް އެބަ އޮތް ނެގިފައި. އެކޮމެޓީގެ އިތުރުން އެހެން ކޮމެޓީ އެއް ނަގައިގެން ނަމަވެސް އެ ކޮމެޓީއާ ހަވާލުކޮށްގެން ނަމަވެސް ސަބް ކޮމެޓީ އެއް ހަދައިގެން މައްސަލަ ބަލަން ކުރިއަށް ގެންދަން އަޅުގަނޑަށް ފެނޭ. މިހާރުން މިހާރަށް ވެސް. އެއީ އަޅުގަނޑު މި ދެންނެވީ މިތާނގައި ވަރަށް ގިނަ މަސައްކަތް އެބަހުރި ކުރަން. ސަރުކާރުގެ ހުރިހާ އަޅުގަނޑުމެން މި ދައްކަނީ ތަންތަނުގައި މައްސަލަ ޖެހޭ ވާހަކަ. މައްސަލަ ނުޖެހޭ ފާހަގަނުކުރެވި ހުރި އެތައް ބައިވަރު ކަންތައްތަކެއް ހުންނާނެ. މިތާ އެބަހުރި އެތައް ބައިވަރު ކުންފުނ ިތަކެއްގެ އޮޑިޓު ރިޕޯޓުތަކެއް. އެވެސް ބެލީމާ އިނގޭނީ އޭގައިވެސް ހުރީ ކޮން މައްސަލަތަކެއްކަން. މީސްމީހުންނަށް އަދި ތަޙުޤީޤު ނުކުރި ނަމަވެސް ކަންތައްތައް ރަނގަޅު ކުރުމަށްޓަކައި މި ކޮމެޓީ އަށް ފެންނަ ލަފަ އާއި މަޝްވަރާ ވެސް ދޭންޖެހޭނެ އެ ފަރާތަށް. އެހެންވީމާ އެހެން ހުރި މައްސަލަތައް ވެސް ބަލާ ޕެންޑިންގައި އެކަންތައް ނިންމަން އެބަޖެހޭ. ނުކުރެވިފައި ހުރި އެތައް ބައިވަރު ކަންތައްތަކެއް. އެހެންވީމާ އެ މަސައްކަތް ވެސް އޮތީ ކުރިއަށް. އެހެންވީމާ ވާހަކަ މާ ބޮޑަށް ދިގުނުކޮށް މި ކަމުގައި މަޝްވަރާ ވެސް މާ ބޮޑަށް ދިގުނުކޮށް މިކަންކުރެވޭނެ ގޮތަކަށް އެކަން ކުރުން އަޅުގަނޑަށް އެންމެ މުހިއްމީ. އެހެންވީމާ އެ ގޮތުން އަޅުގަނޑު ހުށަހަޅަން ސަބް ކޮމެޓީއަކަށް މި މައްސަލަ ފޮނުވަން. ފޮނުވައިގެން މިކަން ތަޙުޤީޤުކުރަން. ކުރާއިރުގައި މީގައި ހަމަ ބަލަންޖެހޭ ހުރިހާ ބެލުންތަކެއް ބަލަންޖެހޭނެ. ބެލުމަށްފަހު އެ ކަމާ ބެހޭ ރިޕޯޓެއް އަވަހަށް ގެނެސްފައި މި ކަމާ ބެހޭ ރިޕޯޓު ވެސް މަޖިލީހަށް ފޮނުވަން އަޅުގަނޑަށް ފެނޭ. ދެން ހަމަ އެއާއެއްކޮށް ޙަމްޒާ އެ ދެއްކެވި ވާހަކަފުޅަށް އަޅުގަނޑަށް ވެސް ތާއީދުކޮށްލެވޭ އެ ކަންތަކަށް. މި ކޮމެޓީ އަށް އަންނަ ލިޔެކިޔުންތައް އަދި މުޤައްރިރަށް ލިބިވަޑަގެންނެވ ިކަމުގައި ވީނަމަވެސް އޭތި ރަސްމީ ޗެނަލުން ފޮނުވާލައިގެން އެއަށް ޑިސްކަސްކުރެވޭނެ އިންތިޒާމެއް ހަމަޖައްސައިފި ކަމަށް ވަންޏާ އަޅުގަނޑުމެންނަށް ތަންކޮޅެއް ފަސޭހަވާނެ. އެހެންނޫނީ މިއީ ކިތަންމެ ރަނގަޅު ނިޔަތެއްގައި ގެންދެވި ކަމުގައި ވީނަމަވެސް މީހުންނަށް ތަފާތު ގޮތްގޮތަށް ވާހަކަދެއްކުމަށް ފުރުޞަތު އޮންނާނެ. ދެން އެ ލިބުނު އީމެލަކީ ޤަބުލުކުރަންޖެހޭ. އީމެއިލަކީ ޤަބޫލުނުކުރެވޭނެ އެއްޗެއް ނޫން. އެހެންނަމަވެސް އެ ރަސްމީކޮށް އެތެރައަށް ވަދެގެން އެންޓަރކުރެވިގެން އެ އަންނަ ޕްރޮސީޖަރއެއްގެ ދަށުން މި ކޮމެޓީއާ ހިސާބަށް އައިސް އެ މައްސަލަ ކުރިއަށް ގެންދަން ފެނޭ. ދެން އަޅުގަނޑުމެން ކުރާ ހުރިހާ ކަމެއްވެސް ވީހާ ވެސް ޓްރާންސްޕޭރަންސީކޮށް ކޮމެޓީ މެންބަރަކަށް ވެސް އެއާ ދޭތެރޭ ޝައްކެތް ވެސް އެ ގޮތަށް ވާހަކަ ނުދެއްކާ ކަހަލަ ގޮތަކަށް އެ ކަންތައް ކުރިއަށް މުސްތަޤުބަލެއްގައި ގެންދެވުމަކީ ބޭނުންތެރި މުހިއްމު ކަމެކޭ. އެއީ އަޅުގަނޑުމެންނަށް އެބަ އިނގޭ އޮޑިޓަރ ޖެނަރަލްގެ މައްސަލައިގައި ވެސް ކަންތައް ދިޔަ އެ ޕްރޮސީޖަރ ދިޔައީ ރަނގަޅަށް ނޫނޭ ކިޔައިގެން ހަމަ އެއްގޮތަކަށް އެ ކަންތައް ކުރިއަށް ނުގެންދެވި ތިން ހަތަރު ދުވަހު ޖަލްސާ ވެސް ކުރިއަށް ގެންދިޔަ ނުދީ އެތައް ބައިވަރު ކަންތައްތަކެއް ހިނގި. އޭގެ ތަޖުރިބާގެ އަލީގައި އަޅުގަނޑުމެން އެބަޖެހޭ އިދާރީ ގޮތުން ކަންތައްތަކެއް ރަނގަޅުކުރަން. އެހެންވީމާ އެ ކަމާ ގުޅުން ހުރި ވާހަކައެއް  ކަންނޭގެ ޙަމްޒާ އެ ދެއްކެވީ. އެހެންވީމާ އެ ގޮތަށް މުޤައްރިރަށް އައުން މައްސަލަ އެއް ނޫން. ހަމަ އަންނަ އެއްޗެއް ވައްދަންޖެހޭ ދިމާއަކަށް އެ ވައްދައިގެން ކުރިއަށް ގެންދަން އެއީ އަޅުގަނޑަށް ފެންނަ ގޮތަކީ މުސްތަޤުބަލުގައި އެކަން ކުރަން.

ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން:
އާދެ ރިޔާޟު ރަޝީދު ހުށަހެޅުއްވި ސަބް ކޮމެޓީއަކަށް މިހާރު ސަބް ކޮމެޓީ ނަގާ އުސޫލުން ސަބް ކޮމެޓީ އެއް ނަގައިގެން ސަބް ކޮމެޓީއަކަށް މައްސަލަ ގެންދިއުމަށް އަޅުގަނޑު ތާއީދުކުރަން. ދެން ދެވަނަ އިޝޫ އަކީ ކޮމިއުނިކޭޝަން މައްސަލަ. އަޅުގަނޑުމެން ކޮމެޓީ ގަވާއިދުގެ ތެރޭގައި ލިޔެވިދާނެ ސިޓީ އާއި ފެކްސް، އީމެއިލް، އެސް.އެމް.އެސް ފޮނުއްވާއިރު ކިހިނެއްތޯ ހައްދަވާނީ. ދެން މި އެއްޗިއްސަކީ މިހާރު ދުނިޔޭގައި އިންފޮމޭޝަން އެންޑު ކޮމިއުނިކޭޝަން ޓެކްނޮލޮޖީ ކުރިއަރަމުން އަންނަ ގޮތަށް ބަލާއިރު ދުނިޔޭގެ އެހެން ތަންތަނުގައި ވެސް ޤަބޫލުކުރާ އެއްޗެހިތައް މިއީ. އަދި ދިވެހި ސަރުކާރުން ވެސް މިހާރު އީމެލުން ސިޓީބިޓީ ފޮނުވުމުގެ ކަންތައްތައް ޤަބޫލުކުރައްވާފައި ވަނީ. އެހެންވީމާ އަޅުގަނޑުމެން ވެސް ޤަބޫލުނުކުރަންވީ ސަބަބެއް ނެތް. ދޭން އޭގައި މި ދެންނެވީ އެފޮނުވާ އެއްޗެއްގެ ޞައްޙަކަމާ މެދު އެ ސުވާލު އުފެދޭނެ ސިޓީ އެއް ފޮނުވި ކަމަށް ވިޔަސް. އަޅުގަނޑުމެންނަށް އެބަ އިނގޭ ސިޔާސީ ޕާޓީތަކަށް ވަންނައިރު ވެސް މީހުން ސޮއިކޮށްފައި ހަދާއިރު ވެސް އޭގައި މައްސަލަތައް އުޅޭކަން. އެހެންވީމާ ސޮއި ވެސް ފޯޖުކުރެވިދާނެ. އެހެންވީމާ އެ ކަންތައްތައް ނުކުރެވޭ ކަހަލަ ގޮތަކަށް އެހެންނަމަވެސް ކުރިއަރަމުން އަންނަ ޓެކްނޮލޮޖީ ބޭނުން ކުރެވޭ ގޮތަކަށް އަޅުގަނޑުމެން އެކަން ޤަބޫލުކުރަންޖެހޭނެ. އެހެންވީމާ ގަވާއިދު ހަދާއިރު ގަވާއިދުގެ ތެރެއަށް އެ ބައި ލެވިދާނެ. ދެން މަޖިލީހުގެ މުޤައްރިރުގެ އީމެއިލަށް އެއީ ޕާސަނަލް އީމެއިލަށް ނުފޮނުވަން ބުނަންވީ މިހާރު. އެއީ ރައްޔިތުންގެ މަޖިލީހުގެ ކޮންމެ މެންބަރަކަށް އޮންނާނެ އޮފިޝަލް އީމެއިލެއް ލިބިފައި. އަދި މަޖިލީހުގެ ރައީސާއި ނައިބު ރައީސަށް އަދި އެއަށްވުރެ މާ ޚާއްޞަ އޮފިޝަލް ކަންތައްތަކެއް ވަޒީރުންގެ ފެންވަރު އަޅުގަނޑަކަށް ނޭނގޭ ކޮން ފެންވަރެއް ކަމެއް އެކަހަލަ އީމެއިލް ހުރެދާނެ ކަންނޭނގެ. އެހެންވީމާ އެ ބައި އަޅުގަނޑަށް ހީވަނީ އެ ގޮތަށް ހައްލުކުރެވޭނެހެން.

އޭދަފުށީ ދާއިރާގެ މެންބަރު މުޙައްމަދު ނާޝިޒު ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑު ވެސް ރިޔާޟު ރަޝީދު ހުށަހެޅުއްވި ތާއީދުކުރަން. ސަބް ކޮމެޓީއަކަށް މި މަސައްކަތްތައް ހަވާލުކޮށް މިކަންތައް ކުރިއަށް ގެންދަން. ދެން އޭގެތެރޭގައި ސަބް ކޮމެޓީ އަށް މި މަސައްކަތް ކުރާނެ ގައިޑްލައިނެއް ތައްޔާރުކޮށް އެގައިޑްލައިނާ އެއްގޮތަށް މި ކަންތައް ކުރިއަށް ގެންދަން. އެއީ ރިޕޯޓްސްތަކުގެ ކޮލިފިކޭޝަނާއި އެ އެއްޗެހިތައް ފާހަގަކޮށް އެ ކަންކަން މައި ކޮމެޓީ އަށް އެންގުން. ބަރާބަރަށް ހުރި އެއްޗެއް ވެއްޖިއްޔާ ބަރާބަރަށް އެ އެއްޗެހިތައް އައިޑެންޑިފައިކޮށް އެ މައްސަލަތައް އަވަހަށް ނިންމުން. އޭރުން މި އޮޑިޓް ރިޕޯޓުތަކުގެ ވަރަށް ބޮޑު ބައެއް ފަސޭހަކޮށް ނިމިގެންދާނެ. ދެން އޭގެއިތުރުން ކޮމިއުނިކޭޝަން މައްސަލައިގައި އަޅުގަނޑުވެސް މަސީޙުގެ ވާހަކަފުޅަށާއި ޙަމްޒާގެ ވާހަކައަށް ވެސް ތާއީދުކުރަން. އެއީ ކޮންމެ ޗެނަލަކުން އައި ކަމުގައި ވީ ނަމަވެސް އީމެއިލްގެ ޒަރީޢާ އިން ވިޔަސް ސިޓީގެ ގޮތުގައި އައި ނަމަވެސް އެންޓަރކުރަންޖެހޭ ގޮތަކަށް އެންޓަރވެގެން ކޮމެޓީއާ ހަމައަށް އައުން އެއީ އަޅުގަނޑު ވެސް ތާއީދުކުރާ ކަމެއް. އެހެންވީމާ އެ ކަމަށް ތާއީދުކުރާ ވާހަކަ ދަންނަވާލަމުން އަޅުގަނޑު ވާހަކަ ނިންމާލަން. ޝުކުރިއްޔާ.

ރިޔާސަތުން ވާހަކަދެއްކެވުން:
އާދެ މިހާރު މިވަނީ ސަބް ކޮމެޓީއަކަށް ދިއުމަށް ތާއީދުލިބިފައި. އެހެންވީމާ އިތުރު ހުށަހެޅުމެއް ނެތީމާ އަޅުގަނޑު ސަބް ކޮމެޓީ އަށް މި މައްސަލަ ގެންދަން ނިންމެވީ ކަމަށް ބަލާފައި ސަބް ކޮމެޓީގެ މެންބަރުން ހަމަޖެއްސުމަށް ހުށަހެޅުމުގެ ފުރުޞަތު އަޅުގަނޑު ހުޅުވާލަން. މަސީޙު.

ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން:
އަޅުގަނޑަށް ފެންނަނީ ކޮންމެހެން އަޅުގަނޑުމެން ވަކި މެންބަރުންތަަކެއް ނޫނަސް ސިޔާސީ ޕާޓީތަކުގެ ދައުރުު މިހާރު މިއޮތީ. އެހެންވީމާ އެ ގޮތަށް އެ ޕާޓީތަކުގައި ދަންނަވަނީ ކޮންބައެއްތޯ. ދެން މުޤައްރިރު އެ ވާހަކަ އަންގާލީމާ ރަނގަޅުވާނެ. އެހެންނޫނީ ނަންތަކެއް ވެސް ހުށަހެޅިދާނެ. 

ކުޅުދުއްފުށީ އުތުރު ދާއިރާގެ މެންބަރު ޢަބްދުލްޣަފޫރު މޫސާ ވާހަކަދެއްކެވުން:

އަޅުގަނޑު ފާހަގަކޮށްލަން ކުރީ ދުވަހު މި ކޮމެޓީގެ މައްސަލައިގައި އެބަހުރި ވަރަށް ބައިވަރު ނެގެޓިވް ކޮމެންޓްސްތައް މި ތަނަށް ފޮނުވާފައި އެމް.ބީ.ސީ ބޯޑުގެ މައްސަލައިގައި. އެހެންވީމާ އަޅުގަނޑު ހުށަހަޅަން އޭގައި ހުރި ކަންތައްތައް އެންޓި ކޮރަޕްޝަނަށް ފޮނުވަން އިނގޭތޯ. އެއީ މީހަކާ ބެހޭ ގޮތުން އިލްޒާމުތަކެއް އަޑުއިވިފައި އެ އެއްޗެހިތަކާ ބެހޭ ގޮތުން ތެދުދޮގު ބެލެންޖެހޭނެ އިނގޭތޯ. އެހެންވީމާ، އެ މައްސަލަ އެންޓި-ކޮރަޕްޝަން ކޮމިޝަނަށް ފޮނުވަންޖެހޭނެ ކަމަށް އަޅުގަނޑު ޤަބޫލުކުރަނީ. އެއީ ތަޙުޤީޤުކުރަންޖެހޭ މައްސަލަތަކެއް އޭގައި އެ ހުރީ. އެހެންވީމާ އެ ވާހަކަ ދަންނަވާލީ. 

ރިޔާސަތުން ވާހަކަދެއްކެވުން:
ޣަފޫރުގެ ތި ހުށަހެޅުއްވުން އަޅުގަނޑަށް ހީވަނީ ޖަލްސާ ނިންމުމުން އޮންނަ އެހެން މައްސަލައިގެ ތެރެއަށް ކަންނޭނގެ އަންނާނީ. އާދެ ރިޔާޟު.

ވިލުފުށި ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:
އަޅުގަނޑު ހުށަހަޅާލަން ކަމަށް އުޅުނީ ނަންތަކެއް. ދެން މަސީޙު ފާހަގަކުރައްވައިފި ސިޔާސީ ހުރިހާ ޕާޓީތަކުގެ ބޭފުޅުން. ދެން އަޅުގަނޑުމެން ކުރީ ދުވަހު ނެގި ކޮމެޓީ އެއް މި ތާނގައި އޮންނާނެ. ދެން އަޅުގަނޑަށް ފެންނަނީ އެ ބޭފުޅުން ނުލާ މިކަންވޭތޯ ބަލަން. އެއީ އެހެންވެއްޖެ ކަމަށް ވަންޏާ ހަމަ އިތުރު މަސައްކަތްތަކެއް މީގެތެރެއަށް ވަދެގެން ކުރަން ދަތިވެދާނެހެން އަޅުގަނޑަށް ހީވަނީ. އެހެންވީމާ ތި ބޭފުޅުން އިޢުތިރާޟު ނުކުރައްވާ ކަމަށް ވަންޏާ އެ ގޮތަށް. އެއީ އަޅުގަނޑަށް ފެންނަ ގޮތެއް އަޅުގަނޑަށް ވިސްނޭގޮތެއް މި ދެންނެވީ. އެހެންވީމާ އަޅުގަނޑަށް ހީވަނީ އެ ކޮމެޓީގައި ޙަމްޒާ ނޯންނާނެ. ނޫން ފަހުން ޙަމްޒާ އަށް އަޅުގަނޑު ބަދަލުކުރީ ކަންނޭނގެ އެ ކޮމިޓީ އަށް އެހެން ބޭފުޅަކު ޖަހާފައި. އެގޮތުން އަޅުގަނޑު އެމް.ޑީ.ޕީން ހުށަހަޅަން ޣަފޫރު. ދެން ޕީ.އޭ އިން އަޅުގަނޑު ހުށަހަޅަން ޢަބްދުﷲ ޔާމީން، ޑީ.އާރު.ޕީން ޢަބްދުﷲ ޢަބްދުއްރަޙީމް ނޫނިއްޔާ ނާޝިޒް. އެ ދެ ބޭފުޅުންގެ ތެރެއިން ކޮންމެވެސް އެއް ބޭފުޅަކު ހުރީމަ އަޅުގަނޑަށް ހީވަނީ ރަނގަޅުވާނެހެން. އެހެންވީމާ އަޅުގަނޑަށް ހީވަނީ މިކަހަލަ މައްސަލަ އެއް ބޮޑަށް ތަޙުޤީޤުކުރަން ޢަބްދުﷲ ޢަބްދުއްރަޙީމް ކަންނޭގެ ރަނގަޅުވާނީ. އެކަމަކު ދެން ނިދާ ހޭލުމުގެ ކަންތައްތައް ކޮންމެވެސް ވަރަކަށް އުޅޭ ދެން. އެހެންވީމާ، 

ރިޔާސަތުން ވާހަކަދެއްކެވުން:
އާދެ އާދެ އަޅުގަނޑު އިންޓަރަޕްޓު ކޮށްލާނަން. ޢަބްދުﷲ ޢަބްދުއްރަޙީމުގެ އުޅޭނެ އޭގައި. ޢަބްދުﷲ ޢަބްދުއްރަޙީމް އެމް.ޓީ.ޑީ.ސީ ގައި މަސައްކަތް ކުރެއްވީމާ.

ވިލުފުށި ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:
އެހެންވީމާ އަޅުގަނޑު ނާޝިޒު އެ ދެބޭފުޅުންގެ ތެރެއިން ކޮންމެ ބޭފުޅަކު ވެސް މައްސަލަ އެއް ނެތޭ. ނާޝިޒު. ދެން ސަލީމް. ސަލީމް މިކަހަލަ ކަންތައްތައް ފުދޭވަރަކަށް ތަޖުރިބާ ހުންނާނެ. އެއީ ދުނިޔޭގައި އަދި ދިވެހިރާއްޖޭގައި ވެސް އެންމެ ގިނަ ފައިސާތަކެއް އެއް ތަނަކުން ކޮންޓްރޯލްކޮށްގެން މުޅި ރާއްޖޭގެ ހުރިހާ އެންމެނަށް ބެހި މީހަކަށް ހަމަ ޔަޤީނުން ވެސް އެ ތަޖުރިބާ ހުރި އިތުރު މީހަކު މި ރައްޔިތުންގެ މަޖިލީހަކު ނުހުންނާނެ ސަލީމް ފިޔަވާ. އެހެންވީމާ ސަލީމަކީ އެކަން ކުރެވޭވަރުގެ ޤާބިލު ބޭފުޅެއްކަން އަޅުގަނޑު ޤަބޫލުކުރަން. އެހެންވީމާ އަޅުގަނޑަށް ހީވަނީ 4 ބޭފުޅުން ތިބީމަ މި ކޮމެޓީ ފުދޭނެހެން. ދެން ސިޔާސީ ހުރިހާ ޕާޓީ އެއް ކިޔާއިރު އަޅުގަނޑު އެކަނި މީގައި ނެތީ. ދެން އަޅުގަނޑު ކޮންމެހެން ބޭނުމެއް ނުވޭ މި މައްސަލައިގެ ތެރެއަށް ވަންނާކަށެއް. އެކަން ހިނގާނުހިނގާގޮތް މި ކޮމިޓީގައި ނެތަސް އަޅުގަނޑަށް ބަލައިލެވޭނެތާ މާލިއްޔަތު ކޮމިޓީގެ މެންބަރެއްގެ ހައިސިއްޔަތުން. އެހެންވީމާ، އެ ގޮތަށް އަޅުގަނޑު ހުށަހަޅާލަން މި ނަންތައް. 
ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން:
އާދެ، އަޅުގަނޑު ރިޔާޟު ރަޝީދުގެ ނަންފުޅަށް ވެސް ތާއީދުކުރަން. ދެން އަޅުގަނޑަށް ހީވަނީ މީގައި މި ޕާޓީތަކުގެ މެންބަރުން އެބައި ހަމަ ދޫކޮށްލެއްވީމަ މިވެނި ޕާޓީއަކުންނާއި އިންޑިޕެންޑެންޓު މެންބަރާ ހިމެނޭ ގޮތަށް. އެ އުސޫލު އަޅުގަނޑުމެން ޤަބޫލުކުރީމަ ދެން ހަމަ މި ނިމިގެން ވެސް ހަމަ ވަގުތުން މުޤައްރިރަށް އޭތި ކޮމިއުނިކޭޓުކޮށްލާފަ. ދެން އޮންނަ ބައްދަލުވުމެއްގައި އެ ވާހަކަ އެނައުންސްކޮށްލެއްވީމަ ރަނގަޅުވާނެހެން. ދެން އުސޫލެއްގެ ގޮތުން އެ ހުށަހެޅުއްވި ހުށަހެޅުއްވުމަށް އަޅުގަނޑު ތާއީދުކުރަން. ޤައުމީ ޕާޓީ ތަމްސީލް ވާންޖެހޭނެ ކަމަށް އަޅުގަނޑު ޤަބޫލުކުރަނީ. ހަމަ މާލިއްޔަތު ކޮމިޓީ އިން ނަގާ ކޮންމެ ސަބް ކޮމިޓީއެއްގަ. އެއީ މާލިއްޔަތު ކޮމިޓީ އަކީ ވަރަށް މުހިއްމު މަސައްކަތްތަކެއް ކުރެއްވުމަށްޓަކައި ރައްޔިތުންގެ މަޖިލީހުން ހޮއްވަވާފައިވާ ކޮމިޓީ އެއް. އެ ކޮމިޓީގައި ތިއްބަވާނީ ހަމަ ވަަރަށް ކަމަށް އެކަށޭނެ ބޭފުޅުން. އެހެންވީމާ،  ރިޔާޟު ރަޝީދަށް ދަތިފުޅުވާނެ އަމިއްލަފުޅަށް ނަން ހުށަހަޅުއްވަން. އެހެންވީމާ، އެ ގޮތުގެ މަތިން އެ މައްސަލަ ކްލޯސްކޮށްދެއްވުމަށް ދަންނަވަން. 

ރިޔާސަތުން ވާހަކަދެއްކެވުން:
އާދެ، މިހާރު ރިޔާޟު ރަޝީދު ހުށަހަޅުއްވާ މަސީޙު ތާއީދުކުރައްވާފައި މި އޮތީ. ޑީ.އާރު.ޕީ އިން ނާޝިޒު، ޕީ.އޭ އިން ޔާމީން. އެމް.ޑީ.ޕީ އިން ޣަފޫރު، ދެން ސަލީމް، ރިޔާޟު ހުށަހަޅުއްވާ މަސީޙު ތާއީދުކުރެއްވީ. އުސޫލެއްގެ ގޮތުން ތާއީދުކުރެއްވީއޭ ވިދާޅުވީ. 

އަލިފުށި ދާއިރާގެ މެންބަރު މުޙައްމަދު ނާޝިޒު ވާހަކަދެއްކެވުން:
އަޅުގަނޑު އެހެންވީމާ، މަސީޙު އެ ހުށަހެޅުއްވި ގޮތަށް ރިޔާޟުގެ ނަންވެސް އެ ލިސްޓުގައި ހިމަނަން ތާއީދުކުރާ ވާހަކަ ދަންނަވަން. އެއީ ޤައުމީ ޕާޓީގެ ފަރާތުން.

ރިޔާސަތުން ވާހަކަދެއްކެވުން:
 އާދެ، އެހެންވީމާ، މި ފަސް މެންބަރުން މިހާރު މި ހުށަހެޅި ތާއީދުލިބިފައި މި އޮތީ ނާޝިޒު، ޔާމީން، ޣަފޫރު، ސަލީމް، ރިޔާޟު ރަޝީދު، އެމް.ޓީ.ޑީ.ސީގެ 2008 ވަނަ އޮޑިޓް ރިޕޯޓާއި، އެއާ ގުޅިގެން އައިއްސަ ހުރި ޝަކުވާއާއި ދެ މައްސަލަ އެއްކޮށްލައިގެން ބަލަމުން ގެންގޮސް ދެން އެއާ ބެހޭ ފައިލް މި އޮތީ ވަކިން. ކްލިއަރ ފޯލްޑަރެއްގައި. އެހެންވީމާ، އެ މައްސަލަ އެ ސަބްކޮމިޓީއާ ހަވާލުކުރެވުނީ ކަމަށް އަޅުގަނޑު ބަލާ އެޖެންޑާ ނަންބަރު 6 ނިމުނީ. އާދެ، ދެން އޮތީ އެޖެންޑާ ނަންބަރު 7. އެއީ މިހާތަނަށް ލިބިފައިވާ އޮޑިޓް ރިޕޯޓުތައް ދިރާސާކުރުމަށް ސަބް ކޮމިޓީތައް އެކުލަވާ ލެއްވުން. އާދެ، މި މަސައްކަތް އަޅުގަނޑުމެން ކުރީގައި އޮތީ ފައްޓާފައި. ލިބިފައި ހުރި އޮޑިޓް ރިޕޯޓުތައް ތިން ސަބް ކޮމިޓީއަކަށް ބަހާލާފައި. އެހެންވީމާ، ތި ބޭފުޅުންގެ ފައިލްކޮޅުގައި އޮންނާނެ. އެ ދިރާސާކުރެއްވި މިންގަނޑުތަކާއި އެންމެ ފަހަތު ބައިގައި ސަބްކޮމިޓީ ޖަހާފައި އޮތް ބައިގައި އޮންނާނެ. މާލިއްޔަތު ކޮމިޓީއަށް ލިބިފައިވާ އޮޑިޓަރ ޖެނެރަލްގެ އޮޑިޓު ރިޕޯޓާއި ސަރުކާރު ހިއްސާ ވާ ކުންފުނިތަކުގެ މާލީ ހިސާބު ދިރާސާކުރުމުގައި ބަލައިލެވޭނެ މިންގަނޑުތައް. އޭގެ ޑްރާފްޓެއް ވެސް އޮންނާނެ މިހާރު. ދެން ނުނިންމަވާ ރިޕޯޓުތަކުގެ ލިސްޓުވެސް އޭގެތެރޭގައި އޮންނާނެ. 38 ރިޕޯޓެއް. ދެން ސަބް ކޮމިޓީއަކަށް އޭރު އޮތީ ބަހާލެވިފައި. އެހެންވީމާ، ސްބަކޮމިޓީ އޭގައި މިހާރު އަޅުގަނޑާއި ޢަބްދުﷲ ޢަބްދުލްރަޙީމާއި އިބްރާހީމް މުޙައްމަދު ޞާލިޙާ. އިބްރާހީމް މުޙައްމަދު ޞާލިޙުގެ ބަދަލުގައި ޣަފޫރު. އެހެންވީމާ، އަޅުގަނޑުމެން މި ބަދަލުތައް ގެނެސްގެން މި މަސައްކަތް ކުރަން ފަށާފައި މީގައި ސުންގަޑި އެއް މީގައި ގެންނަން. ދެން ސަބް ކޮމިޓީ ބީގައި ޔާމީން، ނާޝިޒު، ނަޝީދު، ޙަމްޒާ، ދެން ސަބް ކޮމިޓީ ސީގައި ރިޔާޟު ރަޝީދު، އިލިޔާސް ލަބީބު، މަސީޙު، ސަލީމު، އެހެންވީމާ، މި މަސައްކަތް  ސަބް ކޮމިޓީ އިން ނިންމާނެ ސުންގަޑިތައް މިހާރު އަޅުގަނޑުމެން އެކަށައަޅާ، މި ސަބް ކޮމިޓީތަކަށް އަޅުގަނޑުމެން ކިޔަންފަށާނަން މާދަމާ އިން ފެށިގެން ގަޑި ހަމަޖައްސާފައި. އެހެންވީމާ، މި އައި ބަދަލަކީ އިބްރާހީމް މުޙައްމަދު ޞާލިޙުގެ ބަދަލުގައި ޣަފޫރު ހަމަޖެހިގެން ދިއުން. ދެން އެހެންވީމާ، ސަބް  ކޮމިޓީތަކުގެ މައްސައްކަތް މިހާރު ކުރީގައި ނިންމާފައި އޮތް ގޮތަށް އަޅުގަނޑުމެން ފަށާފައި ދެން ސަބް ކޮމިޓީތައް ބައްދަލުކޮށްފައި އަޅުގަނޑުމެންނަށް ސުންގަޑި އެއް ގެނެސް ދިނުން އޮތީ. ދެން ސަބް ކޮމިޓީތަކަށް އެއްވެސް ކަހަލަ ބަދަލެއް ގެންނަން ބޭނުންވާ ކަމަށް ވަންޏާ އެ ބަދަލެއް މިހާރު ހުށަހެޅިދާނެ. އެހެންނަމަވެސް އޮތް ގޮތަށް އެންޑޯސް ކުރެއްވިޔަސް ކުރިއަށް ގެންދެވިދާނެ. އެހެންވީމާ، މީ މިހާރު އިޝޫ އަކީ، ނާޝިޒު.

އަލިފުށި ދާއިރާގެ މެންބަރު މުޙައްމަދު ނާޝިޒު ވާހަކަދެއްކެވުން:
އަޅުގަނޑު މިހާރު މި އޮތް ގޮތަށް މިކަން ކުރިއަށް ގެންދަން ތާއީދުކުރާ ވާހަކަ ދަންނަވަން. 

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:
މިހާރު މިނަންތައް މިހިރަ ގޮތުން އަޅުގަނޑުމެންގެ  ޕާޓީގެ ފަރާތުން އަޅުގަނޑުމެން ސްވިޗުކޮށްލަން ބޭނުން ވެއްޖިއްޔާ ސްވިޗުކޮށްލެވޭނެ ކަމަށް އަޅުގަނޑު ޤަބޫލުކުރާތީވެ އުސޫލެއްގެ  ގޮތުން މިހާރު މި އޮތް ގޮތަށް އަޅުގަނޑުމެންގެ މައްސަލަ އެއް ނެތް ކަމަށް.  

ރިޔާސަތުން ވާހަކަދެއްކެވުން:
އާދެ، އެ ގޮތަށް ބަދަލުކޮށްލާ ކަމަށް ވަންޏާ ފުރަތަމަ ބައްދަލުވުން ބޭއްވުމުގެ ކުރިން ނުވަތަ ފުރަތަމަ  ބައްދަލުވުމަށް ވަޑައިގަންނަވާއިރު އެކަން ހަމަޖައްސާލަންވާނެ. އެހެންވީމާ، އަޅުގަނޑު ސެކްރެޓޭރިއޭޓަށް ދަންނަވާނަން މި ސަބް ކޮމިޓީތަކަށް ކިޔުމާއި މި ކަންތައް ކުރިއަށް ގެންދިއުމަން. އެހެންވީމާ، އެ ހިސާބުން އެޖެންޑާ ނަންބަރު 7 ވެސް ނިމުނީ ކަމަށް މި ބަލަނީ. ދެން އޮތީ 8. އެހެނިހެން މައްސަލަ ދިމާވާ ނަމަ އެ މައްސަލައަކަށް މަޝްވަރާކުރެއްވުމަށް. ދެން  އަޅުގަނޑު ފުރަތަމަ ކަމަކަށް ކަމެއް ހުށަހަޅާލާނަން. އެއީ މާލިއްޔަތު ކޮމިޓީގެ ގަވާއިދު އެކުލަވާލާފައި ތި ބޭފުޅުންނަން އަޅުގަނޑުފޮނުވާފައި އޮންނާނެ. ދެން އަޅުގަނޑު ދެ ފަހަރެއްގެ މަތިން ކޮމެންޓު ހުށަހެޅުއްވުމަށް ތި ބޭފުޅުންނަން ދެންނެވީމާ ވެސް އެއްވެސް ބޭފުޅަކު ކޮމެންޓެއް ހުށަހަޅުއްވާފަ އެއް ނުވޭ. އެހެންވީމާ، މާދަމާ އަޅުގަނޑު ގަސްތުކުރަން ވޯޓަށް އަހާ މި ކޮމިޓީގެ ގަވާއިދު މާދަން ފާސްކުރަން. އެހެންވީމާ، މާދަމާގެ އެޖެންޑާގެ ފުރަތަމަ އައިޓަމަކަށް އަޅުގަނޑު އެ ގަވާއިދު ހިމަނާނެ ވާހަކަ ދަންނަވަން. އޭގެ ފަހުގައި ތި ބޭފުޅުންގެ އެހެން އިޝޫ އެއް އޮތް ކަމަށް ވާނަމަ، އެ އިޝޫ އެއް ހުށަހެޅުމަށް އަޅުގަނޑު ފުރުޞަތު ހުޅުވާލާނަން. 

ކުޅުދުއްފުށީ އުތުރު ދާއިރާގެ މެންބަރު ޢަބްދުލްޣަފޫރު މޫސާ ވާހަކަދެއްކެވުން:
އަޅުގަނޑު ފާހަގަކޮށްލަން ބޭނުންވަނީ އެމް.އެން.ބީ.ސީ ބޯޑު ޢައްޔަންކުރުމުގައި ހުށަހަޅާފައި ހުރި މައްސަލަތަކުގެ ތެރޭގައި އެބަހުރި ސަރުކާރުގެ ބައެއް މަޤާމުތަކުގައި ތިބި މީހުން ކޮރަޕްޝަނަށް ހުރި މައްސަލަތަކެއް. އެހެންވީމާ، އަޅުގަނޑުމެންނާ ހިސާބަށް އެ މައްސަލަތައް އައިމަ އަޅުގަނޑު ހުށަހަޅާލަން އެންޓި-ކޮރަޕްޝަން ކޮމިޝަނަށް އެ މައްސަލަތައް ހުރި ގޮތެއް ބަލަން ފޮނުވުމަށް. ކޮމިޓީ އިން ނިންމައިދިނުމަށް. ޝުކުރިއްޔާ އިނގޭތޯ.

ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:
ޝުކުރިއްޔާ މުޤައްރިރު. އަޅުގަނޑު ޣަފޫރު އެ ހުށަހެޅުއްވި ހުށަހެޅުމަށް ތާއީދުކުރަން. އެހެންނަމަވެސް އަޅުގަނޑުމެން ބަލަން އެ ހުށަހެޅުމަކީ ކޮބައިތޯ އިތުރަށް ތަފްޞީލް އަޅުގަނޑުމެން ބޭނުންވޭ. އެއީ އަޅުގަނޑުމެން ދޭ މަޢުލޫމާތު ދިން މީހާގެ މައްސަލަ އަޅުގަނޑުމެންނަކަން ތަހުޤީޤެއް ނުކުރެވޭނެ. އެއީ ރައްޔިތުންގެ މަޖިލީހުގެ ގަވާއިދުގައި ވެސް ހަމަ ކަނޑައެޅިގެން އޮންނާނެ. މި މަޖިލީހަށް މީހަކުދޭ މަޢުލޫމާތަކީ އެއީ އޭގެ މައްޗަށް ބަލައިގެން އެއްވެސް ކޯޓެއްގައި އެ މީހާގެ މައްޗަށް ޝަރީޢަތްކުރެވޭނެ އެއްޗެއް ނޫން. އެހެންނަމަވެސް އަޅުގަނޑުމެނަން ލިބުނު މަޢުލޫމާތުގެ އަލީގައި އަޅުގަނޑުމެންނަށް ބެލިދާނެ ކަންތައްތަކެއް. އޭގައި ބެލޭނެ ޚިޔާނާތުގެ މައްސަލަ ކަމަށް އެ ވިދާޅުވީ އެއީ ހަމަ ރަނގަޅު ވާހަކަ އެއް. ކޮންމެވެސް ދިމަދިމާލެއްގައި ޚިޔާނާތުގެ. އެ މައްސަލަތައް އަޅުގަނޑުމެން ބަލަންޖެހޭނެ. އެއީ އަޅުގަނޑުންގެ މައްޗަށް ލާޒިމުކޮށްފައި އޮތް ކަންތައްތަކެއް އެއީ. އެހެންވީމާ، ޣަފޫރު އެ ހުށަހެޅުއްވި ހުށަހެޅުމަށް އަޅުގަނޑު ތާއީދުކުރަން. އެއީ މި ތަނަން ލިބުނު މަޢުލޫމާތަކީ އެއީ ސައްހަ މަޢުލޫމާތުތަކެއްތޯ އަޅުގަނޑުމެން ބަލަންޖެހޭ އެބަ. އެބަލަންޖެހެނީ ކޮންމެހެން އެ މަޢުލޫމާތަކީ އެކަމާ ގުޅިގެން އައި މަޢުލޫމާތުތަކަކަށް ވިޔަސް ވެސް އެއީ އެ ކަމާ ގުޅިގެނެއް ނޫން އެކަން ބަލަންޖެހޭނީ. މާލިއްޔަތު ކޮމިޓީ އަށް ލިބުނު މަޢުލޫމާތަކީ ދައުލަތުގެ މުދަލާއި ފައިސާ ހޭދަކުރުމުގައި ކޮރަޕްޝަނަން މަގުފަހިވާ ގޮތަށް ބަޔަކު ކަންތައްތަކެއް ކޮށްފައި އޮތީތީވެ އެ މައްސަލަ ބަލަން. އެ ގޮތަށް ޣަފޫރު ހުށަހެޅީތީ އެއަށް އަޅުގަނޑު ތާއީދުކުރަން. އެ މައްސަލަތައް ބަލަން. އެކަހަލަ މައްސަލަ އެއް ހުރެއްޖެ ކަމަށް ވެއްޖިއްޔާ. 

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމު ވާހަކަދެއްކެވުން:

އަޅުގަނޑު ހަނދާންވާ ގޮތުން ވެއްޖިއްޔާ ސަރުކާރުގެ ހުރިހާ ކުންފުނިތަކަށް ކޯޕަރޭޓު ގަވަރނެންސް ކޯޑެއް ކަނޑައަޅާފައި އެކަންކަން ނިންމަން މިނިސްޓްރީ އޮފް ފިނޭންސްގައި ދަންނަވާފައި މި ތަނުން ވާނީ ސުންގަޑި އެއް ދީފައި. ދެން އޭގެ ފްލޯއަޕް ކިހާ ހިސާބެއްގައިތޯ އޮތީ. އެއީ ކޮންޕްލެއިންސީ ކުރުމަކީ މާލިއްޔަތު ކޮމިޓީ އިން ކުރަންޖެހޭ ކަމެއް. އެއީ ފުރަތަމަ ކަމަކަށް އިނގޭތޯ. އެހެންވީމާ، އެ އަޅުގަނޑުމެން ބަލައިލަން ފެނޭ. ދެން ދެވަނަ ކަމަކަށް އަޅުގަނޑަށް ހީވަނީ އަޅުގަނޑުމެންގެ އަތުގައި އެވިޑެންސް ނެތް މައްސަލަ އެއް އަޅުގަނޑުމެންނަކަށް ސީދާ އެންޓި-ކޮރަޕްޝަން ކޮމިޝަނަށް ހުށަހެޅޭނެ ކަމަކަށް އަޅުގަނޑެއް ޤަބޫލެއް ނުކުރަން އިނގޭތޯ. އެހެންވެއްޖިއްޔާ ޖެހޭނީ މި ތަނުން ކޮންމެވެސް ކަހަލަ ޕްރިލިމިނަރީ އެސެސްމެންޓެއް ނަމަވެސް ހަދަން، އިނގޭތޯ. އެހެންވީމާ، ކޮރަޕްޝަނަން މަގުފަހިވާ ގޮތަށް މިތަނަށް އައި މަޢުލޫމާތުތަކެއް އައިމަ އޭގެ އެއްވެސް ކަހަލަ ވެރިފިކޭޝަން ޕްރޮސެސެއް ނެތި އަޅުގަނޑުމެން އެކަން އެންޓި-ކޮރަޕްޝަނަށް ސީދާ ހުށަހަޅައިފިއްޔާ އެއީ ތަންކޮޅެއް ޒިންމާދާރުކަން ކުޑަ ގޮތެއް ކަމަށް ވާނީ. އެހެންނަމަވެސް އެ މައްސަލަ އަޅުގަނޑުމެން ބަލަން ބޭނުމިއްޔާ ކޮންމެވެސް ވަރެއްގެ އެސެސްމެންޓެއް ހެދުމަކީ އޮތް ކަމެއް. އެސެސްމެންޓެއް ހަދާފައި އޭގައި ޖާގަ އޮތިއްޔާ ދެން މި ތަނުން ފޮނުވިދާނެ ކަންނޭނގެ. އެހެންނޫން ކަމަށް ވަންޏާ އަޅުގަނޑު ހިތަށް އަރަނީ ކޮންމެ ފަރުދެއްގެ ވެސް ލާޒިމުކަމެއް، ޒިންމާއުފުލަންޖެހޭ ކަމެއް އޭނައަށް އިނގޭ އެކަހަލަ މައްސަލަ އެއް ހުރިއްޔާ ސީދާ އެ މީހަކު އެންޓި-ކޮރަޕްޝަނަށް ހުށަހެޅުން، އިނގޭތޯ. އެހެންވީމާ، އެގޮތަށް އަޅުގަނޑުމެން ޕެންޑޫރާސް ބޮކްސް ހުޅުވާލާ ކަމަށް ވަންޏާ މިތަނަށް ލައްކަ ފާޑުފާޑުގެ ވާހަކަ އަންނާނެ. ދެން ހުރިހާ އެއްޗެއް އެންޓި-ކޮރަޕްޝަން ކޮމިޝަނަށް ހުށަހަޅާ ތަންކަމުގައި މި ތަން ވާނީ. އެހެންވީމާ، އަޅުގަނޑުމެންނަން ކޮންމެވެސް ވަރެއްގެ ވެރިފިކޭޝަން ޕްރޮސެސް އެއް ނޫނިއްޔާ އެސެސްމަންޓެއް ހެދިގެން އަޅުގަނޑުމެންނަން އޭގައި އެންޓި-ކޮރަޕްޝަނަށް ހުށަހަޅާނެ ޖާގަ އޮތް ކަމަށް ނޫނިއްޔާ ބަލާނެ ނަޒަރިއްޔާތެއް އޮތް ކަމަށް އަޅުގަނޑުމެންނަށް ފެންނަ ވަރަށް ކޮންމެވެސް ވަރެއްގެ ދިރާސާ އެއް ކޮށްފައި ނޫނިއްޔާ އަޅުގަނޑަކަށް ހިއެއް ނުވޭ ޒިންމާދާރު ކަމަކަށް ވެދާނެހެނެއް. އެހެންވީމާ، އެކަން އެ ގޮތަށް ކުރަން ބޭފުޅަކު ހުށަހަޅުއްވައިފިއްޔާ އަޅުގަނޑު ތާއީދުކުރާނަން. އެކަމަކު އެހެންނޫނިއްޔާ މިހާރު އޮތް ވަރުން ބުންޏޭ، ބުންޏޭ ކިޔާފައި އޮތް އެއްޗެއްގައި އެ މީހުން ދީފައި ހުރި މަޢުލޫމާތު އަޅުގަނޑުމެން ފުރަތަމަ އެސެސްމަންޓުގައި ޑިސްކާޑުކުރީ. އެ ސައްހަ އެއްޗަކަށް ނުވެދާނޭ. އެކަމަކު ކޮރަޕްޝަނާ ބެހޭ ވާހަކަ އެއް އޮތީމަ އެ އަޅުގަނޑުމެން ބަލައިގަންނަން. އެއީ އެހާ ރަނގަޅު ކަމަކަށް ނުވެދާނެހެން ހީވާތީ  ކޮންމެވެސް ވަރެއްގެ އެސެސްމަންޓެއް ހައްދަވަން ބޭފުޅުން ތާއީދުކުރައްވަންޏާ ދެން އަޅުގަނޑު ވެސް އެއަށް ތާއީދުކޮށްގެން ނުކުތާ އެއް އޮތް ކަމަށް ވަންޏާ ކޮރަޕްޝަނަށް ފޮނުވަންވާނެ ހެން އަޅުގަނޑަށް ވެސް ހީވަނީ. 

އިދާރީމޭޒުން ވާހަކަދެއްކެވުން:
ދެންމެ ޢިއްޒަތްތެރި މެންބަރު ޔާމީން ޢަބްދުލްޤައްޔޫމު ވިދާޅުވި މައްސަލައިގައި ފިނޭންސް މިނިސްޓްރީ އިން ވަނީ އެންޓި-ކޮރަޕްޝަން ކޮމިޝަނަށް ސިޓީ ފޮނުއްވާފައި އެ ބޭފުޅުން ކޯޕަރޭޓް ގަވަރނެންސް ޑްރާފްޓު ކުރައްވާފައި ނިންމަވާފައި ފޮނުއްވާނެ ކަމަށް. އެކަމަކު ވަކި ތާރީޚެއް ދެއްވާފަ އެއް ނެތް. ދެން މި އިދާރާ އަށް ކޮޕީކުރައްވާފައި ފޮނުއްވާފައި ވަނީ. 
ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:
ޔާމީން ވެސް އެ ފާހަގަކުރެއްވިހެން މިހާރު ދައުލަތުގެ ސަރުކާރުގެ ކުންފުނިތައް މި ޕްރައިވެޓައިޒް ކުރުމުގަ އާއި އަދި އެހެނިހެން ގޮތްގޮތަށް މި ހިނގާ ކުންފުނިތަަކުގެ ކަންތައްތައް ޚާއްޞަކޮށް އެ ދިމަދިމާލަށް ގަންނަ މުދަލާއި ތަކެތި ގަތުމުގައި ކަރަޕްޝަނަށް މަގުފަހިވާ ގޮތަށް ހައްދެއްނެތި ކޮންޓްރޯލެއް ނެތި އެކަން ދަނީ ކުރަމުން. މިއީ ފާޅުގައި ފެންނަންހުރި ކަންތައްތައް. ކޮންމެ މީހަކަށް ވެސް. އެހެންވީމާ، ޔާމީން އެ ވިދާޅުވިހެން އަޅުގަނޑުމެން އެބަޖެހޭ ހަމަ އޭގެތެރެއަށް ވަރަށް ބޮޑަށް ވަންނަން އެބަ ޖެހޭ. ވަދެގެން މިހާރު އަޅުގަނޑަށް ހީވަނީ އެންޓި-ކޮރަޕްޝަން ބޯޑުން ވެސް އޮތީ، ޚަބަރުން ވެސް އަޅުގަނޑު އަޑުއެހިން. ރަނގަޅު އުސޫލެއް ނެތީމަ އެކަހަލަ އުސޫލެއް ހަމަޖެއްސުމަށް ފަހުގައި އެއާ އެއް ގޮތަށް އެ ކަންކަން ކުރިއަށް ގެންދިއުމަށް ކުންފުނިތަކަށް އެންގުމަށް. އެހެންވީމާ، މާލިއްޔަތު ކޮމިޓީގައި މި ވާހަކަ ދައްކާތާ ކިތައްމެ ދުވަހެއް ވެއްޖެ. އެހެންވީމާ، މި ކަންތައްތައް ހަމަ އަޅުގަނޑުމެން އޮޑިޓަރ ޖެނެރަލް މައްސަލަ ނިންމި ގޮތަށް ނިންމަންޖެހޭ ކަމެއް މިއީ. މީގެ ޖައްސާ ހިސާބަށް ޖައްސާ ނިންމަންޖެހޭ އެބަ. ފިނޭންސުން އެކަން ކުރޭތޯ ނުކުރޭތޯ ކޮންމެހެން އަޅުގަނޑުމެން ބަލާކަށް ވެސް ނުޖެހޭ. އެކަން ނުކުރާ ކަމަށް ވަންޏާ ދެން އޮތީ ކޮންދުވަހެއްތޯ. މިއަށް މުއްދަތު ވެސް ކަނޑައަޅަން އެބަޖެހޭ އެބަ. އަޅުގަނޑުމެން މިއަދު ވެސް ކަމަކަށް މުއްދަތެއް ކަނޑައަޅައިފިން. އެހެންވީމާ، އެ ގޮތުން މުއްދަތެއް ކަނޑައަޅައިގެން އަނެއްކާވެސް މުޤައްރިރު ތި ބުނީ ބައްލަވާލައްވާނަމޭ. އަޅުގަނޑުމެން ކުރިން ވެސް ބައްލަވަން ދީފައި އޮތީ. މި ހިސާބަށް އައިރުގައި ވެސް އަދިއެއް ނުއެއް ނިމޭ. އެހެންވީމާ، އެ ގޮތުން އެ މައްސަލައިގައި ހަމަ އަވަހަށް ވީހާވެސް އަވަހަކަށް އެކަން ނިންމަން ހަމަ އަޅުގަނޑަށް ވެސް ފެނޭ. އެހެންވީމާ، އަޅުގަނޑު ގަބޫލުކުރަނީ މާދަމާއާ ހަމައަށް މުޤައްރިރު އަޅުގަނޑުމެން މި ކޮމިޓީ އަށް އެއާ ބެހޭ ގޮތުން އެންމެ ފަހުގެ މަޢުލޫމާތެއް ދެއްވާނެ ކަމަށް. ދެން އެއާއެއްކޮށް ދެންމެ ޔާމީން ފާހަގަކުރެއްވި އަދި ޣަފޫރު ހުށަހެޅުއްވި، އަޅުގަނޑަށް ހީވަނީ ޣަފޫރު ހުށަހެޅުއްވީ ވެސް ހަަމަ ޔާމީން ތި ވިދާޅުވި ގޮތަށް ހެން. އެކަން އަޅުގަނޑުމެންނަށް ކުރެވޭނީ ވެސް މި ތާނގައި. އެހެންވީމާ، އެއީ އަޅުގަނޑުމެން އެކަން ކުރާނެ ގޮތަކީ. ފުރަތަމަ އެ ކަމާ ބެހޭ ދިމަދިމާލުން އެ ލިބުނު މަޢުލޫމާތުގެ އަލީގައި އެކަން ހިނގާ ދިޔަ ގޮތުން އެ މަޢުލޫމާތު އަޅުގަނޑުމެންނަށް ދޭށޭ. ދެން އޭގެތެރެއިން އަޅުގަނޑުމެންނަށް ފޮނުވަންޖެހޭ ތަނަކަށް ފޮނުވަންޖެހިއްޖެ ހާލަތެއްގައި އަޅުގަނޑުމެން ކުރާނީ. އެ ހިސާބަކަށް އަދި ނާދޭ. ފުރަތަމަ މި މަރުޙަލާ އަޅުގަނޑުމެންނަށް ހަމަ ޣަފޫރު އެ ހުށަހެޅި. އަޅުގަނޑު ތާއީދުކުރީ. އަދި ޔާމީންގެ ވިސްނުންފުޅު ވެސް އެ ހުރި ގޮތް އެއީ އަޅުގަނޑުމެންނަށް އެކަން ކުރެވޭނެ ވެސް ގޮތް. އެހެންވީމާ، އެ ގޮތަށް އެކަން ކުރަން އަޅުގަނޑު ހަމަ ބާރުއަޅަން ވަރަށް ބޮޑަށް. 

އަލިފުށީ ދާއިރާގެ މެންބަރު މުޙައްމަދު ނާޝިޒު ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑު ވެސް ޣަފޫރު އެ ހުށަހެޅުއްވި ކަންތަކުގައި މައްސަލައިގައި ރިޔާޟު ވެސް އަދި ޔާމީން ވެސް އެކަން ކުރަން އެ ހުށަހެޅުއްވި، ތާއީދުކުރެއްވި ގޮތަށް އަޅުގަނޑު ވެސް ތާއީދުކުރާ ވާހަކަ ދަންނަވަން. އެއީ ހުރި މައްސަލަ އެއް އޮތް ކަމަށް ވަންޏާ އެ އަޅުގަނޑުމެން ބަލަން ފެންނަ ކަމެއް ކަމަށް ވަންޏާ އެ ކަމާ ބެހޭ މަޢުލޫމާތު މި ތަނަށް ގެނެއްސަ، އެ ދިރާސާކޮށް އަޅުގަނޑުމެންނަށް އެއީ މިތާނގައި ކޮމިޓީ އަށް އެކަން އެންޓިކޮރަޕްޝަނަށް ފޮނުވަން ގެންނަ ވަރުގެ މައްސަލަ އެއް އޮތް ކަމަށް ފެންނަ ކަމަށް ވަންޏާ އެ ކަމެއް ފޮނުވާ  ގޮތަށް. 

ރިޔާސަތުން ވާހަކަދެއްކެވުން:

އާދެ، އެހެންވީމާ، މިހާރު މިއަދުގެ ޖަލްސާ ނިންމާލާ ވަގުތު ޖެހުމާ އެއްކޮށް އަޅުގަނޑު ދެ ވާހަކަ އެއް ދަންނަވާލާފައި ނިންމާލާނަން. އަޅުގަނޑު މިހާރު މި މަޖިލިސްގެ ވާހަކަ އަކީ މާލިއްޔަތު ކޮމިޓީގެ އެޖެންޑާގައި މި ޕެޑިންގައި ހުރި ހުރިހާ އިޝޫސް އެއް މިހާރު މި އެގްޒޯސްޓު ކުރީ އިނގޭތޯ. ދެން އަޅުގަނޑުމެންނަށް މިހާރު ނުނިމި އޮންނާނެ މައްސަލަ އަކީ ދަނޑުވެރިކަމުގެ ސަބްސިޑީގެ މައްސަލަ. ދަނޑުވެރިކަމުގެ ސަބްސީޑީގެ މައްސަލައިގައި އަޅުގަނޑުމެން ފިޝަރީޒަށް ލިޔެފައި އޮތީ. ދެން އަޅުގަނޑުމެން އެ ފޮލޯރއަޕް ހަދަމުން މި ގެންދަނީ. އެ ބޭފުޅުން ޖަވާބު ނުދެއްވައިގެން މިހާރު މި ލަސްވަމުން މި ދަނީ. އަޅުގަނޑު އޭތި ހަދާނަން. އެއީ އަޅުގަނޑުމެންގެ ކޮޅުގައި ބޯޅަ އޮތް މައްސަލަ އެއް. ދެން އަނެއް މައްސަލައަކީ އޮޑިޓަރ ޖެނެރަލްގެ ކަންތައް. އަޅުގަނޑުމެން 14 ދުވަސް ތެރޭގައި ނިންމަން މި ނިންމީ. ދެން އެބަހުރި އަނެއް މާލިއްޔަތު ކޮމިޓީގެ އެޖެންޑާގައި ހިމެނުމަށް އަޅުގަނޑުމެންގެ ގަވާއިދު ލާޒިމުކުރާ އަދި އަޅުގަނޑުމެންގެ އަމިއްލަ އިސްނަގައިގެން ކުރަންޖެހޭ މަސައްކަތްތައް. އެހެންވީމާ، އަޅުގަނޑު އޭގެ ލިސްޓެއް އެކުލަވާލާނަން މާދަމާގެ ޖަލްސާ އަށް. އެކުލަވާލީމަ ތި ބޭފުޅުން އެ އެޖެންޑާ ޕްރިވެޓައިޒް ކުރެއްވީމަ، އަޅުގަނޑުމެންނަށް އެ އެޖެންޑާ އެ ގޮތަށް ކުރިއަށް ގެންދެވިދާނެ. ދެން އެ ގޮތުން މި ރިސެސް ތެރޭގައި އިސްނަގައިގެން އަޅުގަނޑު ހުންނާނެ ހަމަ ބައެއް މަޢުލޫމާތު ވެސް ހޯދާފައި. މިސާލަކަށް މިފްކޯ އަށް ވެގެން މި އުޅޭ ގޮތަކާ ބެހޭ ގޮތުން ވެސް. 8 މަސް ދުވަސް ތެރޭގައި 80 މިލިއަން ރުފިޔާ އެ ތަނުން ގެއްލިގެން ދިޔައިމަ. ދެން އަޅުގަނޑުމެން ހުންނާނެ އެ މަޢުލޫމާތުތައް ފިނޭންސް މިނިސްޓްރީ އަށް ލިޔެގެން ހޯދާލާފައި. އެހެންވީމާ، އެހެން ހުރި މަޢުލޫމާތުތަކާ އެއްޗެހީގެ އަލީގައި އަޅުގަނޑު އެޖެންޑާ އައިޓަމުތަކެއް ތައްޔާރުކޮށްލީމަ ތި ބޭފުޅުން ޕްރިވެޓައިޒް ކޮށްދެއްވާ. އޭރުން އަޅުގަނޑުމެންނަށް ކުރިއަށް ގެންދެވިދާނެ އެ މަސައްކަތް. ދެން މިހާރު ހުރި ހުރިހާ މަސައްކަތެއް މިހާރު މި ޑެލިގޭޓުކޮށް ނިމުނީ. އެހެންވީމާ، ދެން އަޅުގަނޑު މާދަމާ ޖަލްސާއަށް އޭތި ގެންނާނަން. އެހެންވީމާ، މިހާ ހިސާބުން އަޅުގަނޑު މިއަދުގެ ޖަލްސާ ނިންމާލަން. ޝުކުރިއްޔާ. 

